
BAWKNAE
(Leviticus)

Hmaisawi thuengnae

1 BAWIPA ni Mosi a kaw teh kamkhuengnae
lukkareiim dawk hoi a pato. 2 Nang ni Isarel
miphunnaw koe na dei pouh hane lawk teh,
nangmouh thung dawk tami buetbuet touh ni
BAWIPA koe hno poe hanelah ngai pawiteh,
saring, tu, hmae hoi maito a sin han.

3 Maito hah hmaisawi thuengnae lah a sak han
ngai pawiteh, kacueme a na tongpa na thokhai
vaiteh, Cathut lungyouk nahanlah tamimaya
kamkhuengnae lukkareiim takhang koe na poe
han. 4 Thueng e maito 10 dawk amae kut a
toung vaiteh, ahnie yontha nahanlah a daw

han. 5> BAWIPA hmalah hote maito a thei awh
hnukkhu, Aron e capanaw ni a thi hah a sin awh

vaiteh, tamimaya kamkhuengnae lukkareiim
takhang teng sathei thuengnae khoungroe van
petkatue lah thi a kahei han. 6 Thuengnae ka sak
e tami ni saring e pho a hlip vaiteh, thoukthouk
a tdtueng han. 7 Aron e capa vaihmanaw ni
sathei thuengnae khoungroe van, thing a paruen
hnukkhu hmai a patawi vaiteh, 8 Thing van vah
a 14, athaw hoi a takpatinaw na ta han. 9 A

khok hoi a ruenthinnaw hah tui hoi hmaloe na
pasu han. Vaihma ni hote sathei abuemlahoi

khoungroe van hmai hoi a sawi han. Hetteh,

hmai hoi sathei thuengnae doeh. BAWIPA koe
hmuitui hanlah hmai hoi thuengnae lah ao.

10 Tu, hmae hah hmaisawi thuengnae lah sak
han na ngai pawiteh, kacueme a na tongpa na
thokhai vaiteh, 11 BAWIPA hmalah khoungroe
atunglah na thei hnukkhu, Aron e capa, vaih-
manaw ni a thi hah khoungroe petkatue lah
a kahei han. 12 Thuengnae ka sak e tami ni
thoukthouk a tdtueng han. A 10 hoi a moi hah
a pakhueng vaiteh vaihma ni khoungroe van e
thing van a ta han. 13 A khok hoi a ruenthinnaw
hah tui hoi hmaloe a pdsu han. Vaihma ni
abuemlahoi a sin vaiteh khoungroe van hmai
a sawi han. Hetteh, BAWIPA koe hmaisawi
hmuitui thuengnae lah ao.

14 BAWIPA koe tava hoi hmaisawi thuengnae
sak hanlah na ngai pawiteh, bakhu thoseh,
abakhu thoseh, na thokhai vaiteh na poe han.
15 Vaihma ni khoungroe koe a thokhai hnukkhu,
a lahuen a kapen vaiteh khoungroe van hmai
a sawi han. A thi teh khoungroe teng a paca
han. 16 A yoncapo hoi a cuekcaduen dawk

e rawcanaw hah na la hnukkhu hraba tanae
hmuen, khoungroe hmalah a tdkhawng han.

17 A rathei khuehoi tava a sei vaiteh vaihma
ni khoungroe van e thing van hmai a sawi

han. Hetteh, BAWIPA koe hmaisawi hmuitui
thuengnae lah ao.

2
Tavai thuengnae
1 BAWIPA koe tavai hoi thuengnae sak hanlah
na ngai pawiteh, tavai kaneng e na sin han.

Tavai e avan satui na awi vaiteh, frankinsen hai
na thum han. 2 Aron e capa, vaihma koe na sin
vaiteh, vaihma ni tavai kut karum buet touh,
satui youn touh, frankinsen kaawm e pueng a
la vaiteh, khoungroe van hmaisawi awh han.
Hetteh, BAWIPA koe hmaisawi hmuitui thueng-

nae doeh. 3 Kacawie tavainaw teh Aron hoi a
capanaw hanelah ao han. BAWIPA koe hmai hoi

thuengnaw sak e thung dawk kathoungpounge
lah ao.

4 Hmai paeng e vaiyei hoi thuengnae sak han-
lah na ngai pawiteh, satui, tonphuenhoehe phen
thoseh, satui hluk e vaiteh kamraw tonphuen-
hoehe hai thoseh, thuengnae lah na sak awh
han. 5 Ukkang dawk karé e vaiyei thuengnae
lah sak han na ngai pawiteh, satui hoi kalawt
teh tonphuenhoehe tavai hoi na sak han. ¢ Hote
vaiyei na raen vaiteh, satui na awi han. Tavai
hoi thuengnae sak e doeh. 7 Ukkang dawk karé
e vaiyei hoi thuengnae sak han na ngai pawiteh,
satui hoi kalawt e tavai hoi na sak han.

8 Hote tavai hoi thuengnae sak e naw pueng,

BAWIPA koe a thokhai vaiteh vaihma koe a
poe hnukkhu ahni ni khoungroe koe a thokhai

han. 9 Tavai hoi thuengnae dawk e a pham thai
tawk a pham vaiteh khoungroe van hmai a sawi
han. Hetteh, BAWIPA koe hmaisawi hmuitui
thuengnae lah ao. 10 Kacawie tavai teh Aron
hoi a capanaw hanelah ao han. BAWIPA koe
thuengnae thung dawk kathoungpounge hno lah
ao

11 BAWIPA koe poe e tavai hoi thuengnae
dawk ton phuen mahoeh. BAWIPA koe hmai
hoi thuengnae na sak navah, ton hmai na sawi

mahoeh. Khoitui hai hmai na sawi mahoeh.
12 Aluepaw thuengnae dawk ton hoi khoitui hah

BAWIPA koe poe thai ei nakunghai, hmuitui
hanelah khoungroe dawk teh hmai na sawi
mahoeh. 13 Tavai hoi thuengnae pueng dawk
palawi na phuen han. Na sak e thuengnae dawk,
BAWIPA e lawkkam palawi na phuen roeroe
han. 14 Cavui aluepaw, BAWIPA koe thuengnae
sak hanlah na ngai pawiteh, cavui hah hmai na
pahai lahoi na kamkim sak vaiteh na kanawi
hnukkhu, 15 Satui na awi vaiteh, frankinsen hai
na thum han. Hetteh, BAWIPA koe tavai hoi
thuengnae lah ao. 16 Na kanawi tangcoung e
cakang youn touh, satui youn touh, frankinsen
kaawm e puenghoi vaihma ni hmaisawi han.
Hetteh, BAWIPA koe hmaisawi thuengnae lah ao.

3

Roumnae thuengnae
1 Maito hoi roum thuengnae sak hanlah na
ngai pawiteh, kacueme anatongpa, anapui buet-

buet touh BAWIPA koe na sin han. 2 Maito
10 van amae kut a toung vaiteh, tamimaya

kamkhuengnae lukkareiim takhang teng a thei
hnukkhu, Aron e capa vaihmanaw ni khoungroe
petkatue lah a thi a kahei awh han. 3 A ruen
ka ramuk e athaw, a ruen hoi kdkuen e athaw,
patuen dawk kaawm e kuen kahni touh dawk e
athaw, 4 kuen hoi cungtalah thin van kaawm e
maimaranaw hah, roum thuengnae sathei thung
e la vaiteh, BAWIPA koe hmai hoi thueng hanelah
poe hnukkhu, > Aron e a capanaw ni khoungroe
van ta e sathei hoi cungtalah hmai a sawi a

han. Hetteh, BAWIPA koe hmuitui hmaisawi
thuengnae lah ao.  BAWIPA koe tu hoi hmae hah
roum thuengnae sak han na ngai pawiteh, toun
kaawm hoeh e anatongpa hoi anapui buetbuet
touh na sin han. 7 Tuca thuengnae lah sak
han na ngai pawiteh BAWIPA hmalah na poe
hnukkhu, 8 Tu e a Il van amae kut a toung vaiteh
tamimaya kamkhuengnae lukkareiim hmalah a
thei hnukkhu, Aron e capanaw ni thuengnae
khoungroe van a thi petkdtue lah a kahei han.
9 Atak dawk e athaw, a kenghru tdtueng e, a
moi abuemlah, a ruen ka ramuk e athaw, a ruen
dawk e athaw, 10 Patuen dawk kaawm e kuen
kahni touh dawk e athaw, kuen hoi thin dawk
e maimaranaw, roumnae sathei dawk e na la
vaiteh BAWIPA koe thuengnae na sak hnukkhu,
11 Vaihma ni khoungroe van hmai a sawi han.
BAWIPA koe hmaisawi thuengnae sak e rawca
katuilah ao.

12 Hmae hoi thuengnae sak han na ngai paw-

iteh BAWIPA hmalah a thokhai han. 13 Hmae 14
dawk a kut toung vaiteh tamimaya kamkhueng-

nae lukkareiim hmalah a thei hnukkhu, Aron e
capanaw ni khoungroe petkdtue lah a thi hah
a kahei han. 14 A ruen ka ramuk e athaw, a
ruen dawk e athaw, 15 Patuen dawk kaawm e
kuen kahni touh hoi cungtalah athin dawk e
maimaranaw, ama ni thuengnae dawk e a la
vaiteh, BAWIPA koe hmaisawi thuengnae sak
hanlah a poe hnukkhu, 16 Vaihma ni khoungroe

van hmai a sawi han. Hmuitui hanlah hmaisawi
thuengnae lah ao. Athaw kaawm e pueng teh

BAWTIPA e lah doeh ao. 17 Na miphun catounnaw
ni ao na tangkuem koe a thaw hoi a thi hah cat

mahoeh telah yungyoe e kdpoe e lah ao telah
atipouh.

4

Yon thuengnae

1 BAWIPA ni Mosi koe, nang ni na miphun-
naw koe patuen bout na dei pouh hane teh,
2 Phunglawk panuek awh hoeh, kdlawk a tapoe
teh a sak hoeh hane kawi sakpayon pawiteh,
3 Satui awi e vaihma ni yon sak hanlah taminaw
a tacuek teh ama hai yon pawiteh, hote yontha
nahanelah yon ka tawn hoeh e maitotanca hah
4 Rangpui kamkhuengnae lukkareiim takhang
teng, BAWIPA hmalah a thokhai vaiteh BAWIPA
koe a poe han. Hahoi, maito 14 dawk a kut toung

vaiteh BAWIPA hmalah maito a thei han. 5 Satui
awi e vaihma ni maito thi a la vaiteh tamimaya

kamkhuengnae lukkareiim koe a sin hnukkhu,
6 Amae kutdawn hah thi dawk a ranup vaiteh,
kathounge hmuen, lukkarei yap e hmalah, BAW-

IPA hmalah vai sari touh a kahei han. 7 Vaihma
ni tamimaya kamkhuengnae lukkareiim thung

BAWIPA hmalah kaawm e hmuitui thuengnae
khoungroe naw dawk maito thi a hluk vaiteh,
kacawie a thi hah tamimaya kamkhuengnae
lukkareiim takhang hmalah kaawm e hmai-
sawinae khoungroe kung koe a rabawk han.
8 Roum thuengnae sathei dawk e maito thaw la e
patetlah kdmaihawi nahanlah sak e maito ruen
ka ramuk e athaw, a ruen dawk kaawm e athaw,

9 Patuen dawk kaawm e kuen kahni touh hoi thin
dawk e maimara, athaw kaawm e pueng a la

vaiteh, 10 Thuengnae khoungroe van hmai a sawi

han. 11 Maito e ald, a khok, a ruen, a ruen kanem
hoi a vuen, a moi kaawm e pueng, 12 Maito

buem hah lukkareiim alawilah hraba rabawknae
hmuen kathoung koe a ceikhai vaiteh thing van

hmai a sawi han. Hraba rabawknae hmuen koe
hmai a sawi han.

13 Isarel miphun abuemlah ni, phunglawk
panuek laipalah sak kawi hoeh e yon hoi kalawk
a tapoe teh yon sakpayon pawiteh, 14 Hottelah,
a sak payonnae yon a kapanue torei teh,
hote yon hanlah tamimaya ni a kum kanaw
e maitotan hah, tamimaya kamkhuengnae
lukkareiim hmalah a thokhai han. 15 Rangpui
thung dawk a kum kacuenaw ni BAWIPA hmalah
maito 10 van kut toung vaiteh a thei han.
16 Satui awi e vaihma ni tamimaya kamkhueng-
nae lukkareiim koe maito thi a sin hnukkhu, 17 A
kutdawn hah thi dawk a ranup vaiteh BAWIPA
koe lukkarei yap e hmalah vai sari touh a kahei
han. 18 Vaihma ni tamimaya kamkhuengnae
lukkareiim thung, BAWIPA hmalah kaawm e
thuengnae khoungroekinaw dawk thi a hlun
vaiteh kacawie thi teh, tamimaya kamkhueng-
nae lukkareiim takhang hmalah kaawm e hmai-
sawi thuengnae khoungroe kung koe a rabawk
han. 19 Maito thaw pueng a la vaiteh khoungroe

van hmai a sawi han. 20 Yontha nahanlah maito
hoi thuengnae sak e patetlah vaihma ni tami-

naw hanelah yonthanae sak pawiteh, ahnimae
yontha lah ao han. 21 Hathnukkhu hoi maito
hah rim alawilah a hrawi awh vaiteh, apasueke
maito hmaisawi e patetlah hmai a sawi awh han.
Hethateh, taminaw yontha nahanlah thuengnae

sak e doeh.

22 Ukkung ni hai phunglawk panuek laipalah,
BAWIPA e kalawk a tapoe teh sak hoeh hane
kawi yon, sakpayon pawiteh, 23 Ama ni a sak-
payon e yon a kapanue torei teh, kacueme
hmaetanca thueng nahanelah a thokhai han.
24Hmae 10 van amae kut a toung vaiteh, BAWIPA
hmalah, hmaisawinae, sathei theinae hmuen koe
a thei han. Hethateh, yontha nahanlah sak
e thuengnae doeh. 25 Vaihma ni yonthanae
sathei thi hah, kutdawn hoi a la vaiteh, hmai-
sawi thuengnae khoungroe kinaw dawk a hlun
hnukkhu, kacawie thi hah, khoungroe kung koe
na rabawk han. 26 Roum thuengnae sathei thaw
sak e patetlah athaw pueng, khoungroe van hmai
a sawi han. Hot patetlah vaihma ni ukkung e
yontha nahanlah sak pawiteh, yontha lah ao han.

27 Mathoe buetbuet touh ni phunglawk panuek
laipalah BAWIPA e kdlawk a tapoe teh sak kawi
hoeh e yon sak pawiteh, 28 Ama ni a sak e yon a
kapanue torei teh, hote yon hanelah, kacueme

hmaelaca a thokhai han. 29 Kdmaihawinae
sathei, Hmae 10 van, amae kut a toung vaiteh,

hmaisawinae sathei theinae hmuen koe hote
hmae a thei han. 30 Vaihma ni a kutdawn hoi
a thi a sin vaiteh khoungroe kinaw dawk a

hlun hnukkhu, kacawie hah, khoungroe kung
koe a rabawk han. 31 Roum thuengnae sathei
thaw la e patetlah athaw kaawm pueng a la
vaiteh, BAWIPA koe hmuitui hanlah khoungroe
van hmai a sawi han. Hottelah, vaihma ni
hote tami hanlah yonthanae sak pouh pawiteh,
a yontha lah ao han.



BAWKNAE 4:32 ix BAWKNAE 5:4

32 Tuca hoi yonthanae sak hanlah na ngai
pawiteh kacueme napui na thokhai han.

33 Kdmaihawinae sathei tu 10 van amae kut
a toung vaiteh, hmaisawinae sathei theinae

hmuen koe a thei han. 34 Vaihma ni hote
sathei thi a kutdawn hoi a la vaiteh, hmaisawi
thuengnae Kkhoungroe kinaw dawk a hlun
hnukkhu, a kahei wvaiteh, kacawie thi hah
khoungroe kung koe a rabawk han. 35 Roumnae
thuengnae tuca thaw sak e patetlah athaw
kaawm pueng la vaiteh, BAWIPA koe hmaisawi
thuengnae hoi cungtalah, khoungroe van hmai
a sawi han. Hottelah, vaihma ni hote tami a
sakpayon e yon hanlah yonthanae a sak pouh
pawiteh a yontha lah ao han.

1 Tami buetbuet touh ni a hmu e hoi a panue
e hno dawk, kapanuekkhaikung lah ao teh,
a pathang e thoebonae a thai nahlangva, dei
laipalah awm pawiteh, yonpennae teh ama ni a
khang han.

2 Tami buetbuet touh ni kathounghoehe
sarang, saring, vonpui hoi kava e saring
kathoung hoeh e kadout e ro tek pawiteh yonpen
lah ao han.

3 Hot hnukkhu hoi, tami  hanelah
kathounghoehe, kakhin e lah kaawm e hno,
a kdbet payon e hah bout a panue torei teh
yon pen lah ao han. 4 Tami buetbuet touh ni
kahawi hno thoseh, kathout hno thoseh, sut
pouk laipalah lawkkamnae a sak teh, thoe a bo.
Hote lawkkamnae bout a kdpanue torei teh, yon
pen lah ao han.

> Hetpatete yonpennae buet buet touh ao torei
teh, Bangpatete nakunghai ama ni yonpapho
naseh. ¢ A sakpayon e yontha nahanlah tu
thoseh, hmae thoseh, a napui ca buetbuet touh
yon thueng nahanelah, Cathut koe a thokhai
hnukkhu, vaihma ni hote tami hanelah yon
thuengnae a sak pouh han. 7 Tuca tawn hoeh-
pawiteh, a sak payonnae yontha nahanlah sathei
buet touh hmai thueng nahanlah buet touh,
bakhu kahni touh, hoeh pawiteh dbakhu kahni

touh BAWIPA koe vaihma hmalah a thokhai
han. 8 Vaihma ni yonthanae sathei hah hmaloe

thuengnae a sak han. A lahuen a kapen vaiteh,
a tatueng han. A tak teh na sei mahoeh.
9 Hote yon thuengnae sathei thi hah, khoungroe
tapang dawk a kahei vaiteh, kacawie a thi teh,
khoungroe kung koe a paca han. Hethateh, yon
thuengnae doeh. 10 Apahni e tava teh a lamthung
patetlah hmai thuengnae patetlah thuengnae a
sak han. Hottelah, Vaihma ni ahnie a sakpayon e
yon hanlah yonthanae a sak pouh pawiteh, ahnie
yon teh tha lah ao han.

11 Bakhu kahni touh thoseh, 4bakhu kahni
touh thoseh, buetbuet touh coung thai hoeh-
pawiteh, yon ka sak e tami ni yon thuengnae
sathei yueng lah tavai ephah pung hra pung
touh a thokhai han. Yon thuengnae lah ao
dawkvah satui hoi frankinsen na awi mahoeh.
12 vaihma koe na thokhai hnukkhu, vaihma ni
tavai vai touh kasum a la vaiteh, BAWIPA koe
hmai thuengnae hoi cungtalah khoungroe van
hmai a sawi han. Hethateh, yon thuengnae
lah ao. 13 Hettelah, vaihma ni hote tami ni

a sakpayon e yon hanelah yon thuengnae sak
pawiteh ahnie yontha lah ao han. Kacawie teh
tavai thuengnae patetlah vaihma hanelah ao han
telah Mosi koe atipouh.

Katapoe thuengnae

14 BAWIPA ni Mosi koe bout a dei pouh
e teh, 15 Tami buetbuet touh ni phunglawk
panuek laipalah BAWIPA hoi kdkuen e hno
dawk payon pawiteh, hote payonnae hanlah
yonthanae sathei tie tutan hmuen kathoung koe
e patetlah ngun tangka a to vaiteh, BAWIPA koe
a thokhai han. 16 Hottelah, BAWIPA hoi kakuen
e hno dawk, a sakpayon e hanlah, panga touh
dawk buet touh a thapsin vaiteh, vaihma koe a
poe han. Vaihma ni hai yonthanae sathei lah
kaawm e tu hoi hote tami hanelah yonthanae sak
pouh pawiteh, ahnie yon teh tha lah ao han.

17 Tami buetbuet touh ni BAWIPA ni ka a poe
e sakpayon pawiteh, a sak payonnae ama ni a
panue hoeh nakunghai a sak hno teh ama ni
a khang han. 18 Yonnae ngaithoum nahanelah,
kacueme tutan, vaihma koe a thokhai han.
Phunglawk panuek laipalah, a sakpayon nakung-
hai, amahoima yonnae kdpanuek hoeh e tami
hanelah vaihma ni yonthanae sak pouh pawiteh,
ahnie yon teh tha lah ao han. 19 Hettelah, BAW-
IPA ka taran niteh, k& kaek katang e katapoe
thuengnae doeh telah ati.

6
1 BAWIPA ni Mosi koe bout a dei e teh, 2 Tami
buetbuet touh ni a imri ni hnopai a kuem sak e

dawk laithoe dei nakunghai thoseh, aya e hnopai
a lawp nakunghai thoseh, laithoe a dei teh a imri
a dum nakunghai thoseh, 3 Kahmat e hno a hmu
navah laithoe a dei teh thoe ka bo nakunghai
thoseh, hot patet lae yonnae buetbuet touh a
sak teh BAWIPA koe sakpayon pawiteh, 4 Hote
tami teh a yon kecu dawkvah, a lawphno aya
dum laihoi a hmu e hnopai, aya ni a kuem sak
e hnopai, a pAphawng e hnopai, 5 Kahmanhoeh
lahoi thoe a kdbo e hnopai phu, a hmu e a
phu hoi cungtalah, yon thuengnae hnin dawkvah
katawnkung koe panga touh dawk pung touh,
bout a poe sin han. 6 Yonnae a sak e dawk thueng
nahanelah, kacueme tutan hah BAWIPA koe,

vaihma hmalah a thokhai han. 7 Vaihma ni hote
tami hanelah, BAWIPA koe yonthanae sak pouh

pawiteh, ahnie yonnae pueng teh ngaithoum lah
ao han atipouh.

8 BAWIPA ni Mosi koe bout a dei e teh, 9 Nang
ni Aron hoi a capanaw koe, na dei pouh hane teh,
hmaisawi thuengnae teh, sathei hah khoungroe

hmai van karum tuettuet khodai totouh na o
sak vaiteh, thuengnae khoungroe hmai teh pou

na kamtawi sak han. 10 Vaihma ni lukkarei
khohna a khohna vaiteh, khoungroe van e hraba

a kawn vaiteh, khoungroe teng a ta han. 11 A
khohna e bout a kadhleng vaiteh, hote hraba
hah alawilah kathounge hmuen koe a sin han.
12 Thuengnae khoungroe hmai teh dout laipalah
pou a kamtawi han. Vaihma ni amom tangkuem
hmai a racum vaiteh thing van sathei a hruek
han. Hote khoungroe van roum thuengnae
sathei hai hmai a sawi han. 13 Thuengnae

khoungroe hmai teh roum sak laipalah pou
kamtawi sak han.

14 Tavai thuengnae teh Aron e capanaw ni
khoungroe hmalah BAWIPA koe a thokhai awh
han. 15 Tavai vai touh kasum, satui youn touh,
frankinsen abuemlah a la vaiteh, BAWIPA koe
hmuitui hanlah khoungroe van hmai a sawi
han. 16 Kacawie naw teh Aron hoi a capanaw
ni tamimaya kamkhuengnae lukkareiim thung
hmuen kathoung koe tonphuenhoehe a ca awh
han. 17 Hote tavai dawk ton phuen vaiteh, vaiyei
lah na sak mahoeh. Hmai hoi Kai koe thuengnae
sak e thung dawk hote vaiyei hah ahnimouh
hanlah kai ni ka poe toe. Yontha thuengnae,
katapoe thuengnae patetlah kathoungpounge
lah ao. 18 Aron hoi a capanaw pueng ni a ca
awh han. Hmai hoi BAWIPA koe thuengnae ka
tawk e pueng teh a kamthoung awh han, telah
nangmae miphun catounnaw totouh a sak hane

kalawk doeh telah ati. 19 BAWIPA ni Mosi koe
bout a dei pouh e teh, 20 Aron hoi a capanaw ni

satui a awinae hnin hoi, a yungyoe e thuengnae
lah ao thai nahanlah, tavai ephah pung hra pung
touh, amom lah tangawn tangduem lah tangawn
BAWIPA koe thuengnae a sak awh han. 21 Hote
tavai hah satui a awi vaiteh, ukkang dawk a
karé vaiteh, vaiyei lah a sak hnukkhu, a thokhai
awh vaiteh, a raen hnukkhu a kanuikapin naw
hah BAWIPA koe hmuitui hanlah thuengnae a

sak han. 22 Aron e hmuen dawk satui awi lah
kaawm e a capa ni hai hote thuengnae a sak

han. BAWIPA hanelah a yungyoe e kdlawk lah
ao. 23 Vaihma hanelah tavai thuengnae kaawm

pueng hmai koung a sawi han. Khoeroe cat
mahoeh telah ati.

24 BAWIPA ni Mosi koe bout a dei pouh e
teh, 25 Nang ni Aron hoi a capanaw koe na dei
pouh hane teh, yon thuengnae teh hmaisawi
thuengnae sathei theinae hmuen koe, yonthanae
sathei thei han. Hot teh, kathoungpounge lah ao.
26 yontha nahanlah thuengnae na ka sak pouh e
vaihma ni tamimaya kamkhuengnae lukkareiim
thung hmuen kathoung koe a ca han. 27 Hote moi
kabet e pueng teh a thoung. Thi ni a tdcawn
sin e khohnanaw hmuen kathoung koe a pasu
han. 28 Hote moi thawngnae talai hlaam rek
hem han. Rahum hlaam pawiteh, hma vaiteh
tui hoi pasu han. 29 Vaihma tongpa naw pueng
ni a ca awh han. 30 Kathoung poung e lah ao.
Yonthanae sathei thi hah hmuen kathoung koe
yontha nahanelah, tamimaya kamkhuengnae
lukkareiim thung a sin vaiteh, hote sathei moi
hah cat mahoeh. Hmai a sawi han.

7

1 Katapoe thuengnae teh kathoungpounge lah
ao. 2 Hmai thuengnae sathei, theinae hmuen
koe, kdtapoe thuengnae sathei hah thei vaiteh
khoungroe van petkatue lah a thi kahei han. 3 A
mai hoi cungtalah a ruen ka ramuk e athaw,
4 Kuen kahni touh dawk e athaw, kuen hoi
cungtalah athin van kaawm e maimara dawk e
athaw pueng na poe han. 5> Vaihma ni khoungroe
van hmai a sawi vaiteh, Cathut koe hmai hoi
thuengnae a sak han. Katapoe thuengnae lah
ao. 6 A moi hai vaihma thung e tongpa pueng ni

hmuen kathoung koe a ca awh han. Kathoung
poung e lah ao.

7 Katapoe thuengnae teh yon thuengnae hoi
a kavan teh thuengnae ka sak pouh e vaihma

ni a coe han. 8 Tami buetbuet touh ni a sak e
hmaisawi thuengnae ka sak pouh e vaihma ni

sathei e a vuen teh a la han. 2 A karénae dawk
a karé e tavai thuengnae puenghoi ukkang dawk

a karé e pueng teh vaihma ni a coe han. 10 Satui
a awi nakunghai thoseh, a awi hoeh nakunghai
thoseh, tavai thuengnae naw pueng Aron e a
capanaw pueng ni suetalah a kdrei awh han.

11 BAWIPA koe roum thuengnae tie teh,
12 Lunghawilawkdeinae daw hanlah, thuengnae
na sak pawiteh, lunghawilawkdeinae sathei hoi
cungtalah satui kalawt e tonphuenhoehe phen,
satui hoi sak e tonphuenhoehe kamraw, satui
kalawt e tavai hoi sak teh karé e vaiyeinaw
hah na thueng han. 13 Hote vaiyei phen
hloilah, roum thuengnae hoi kdseng e lunghaw-
ilawkdeinae dadwnae sathei hoi cungtalah ton-
phuenhoehe hai na thueng han. 14 Thuengnae
pueng dawk e vaiyei buet touh BAWIPA koe
thuengnae na sak vaiteh hote vaiyei hah roum
thuengnae sathei thi kaheikung vaihma ni a
coe han. 15 Lunghawilawkdeinae lah thueng e
roum thuengnae sathei moi hah thueng hnin vah
na ca han, amom hanelah bout pek mahoeh.
16 Hoehpawiteh, lawkkam laihoi thueng nakung-
hai thoseh, malungpouk thuengnae thoseh,
thueng hnin vah sathei moi ca vaiteh kacawie
moi hai atangtho bout ca han. 17 Kacawie a
moi hah tawkkahnin hmaisawi han. 18 Roum

thuengnae sathei moi, tawkkahnin vah yitca hai
na cat payon pawiteh, a lungyouk hoeh e lah na
0 han. Thuengnae a sak e ddw pouh mahoeh.

Panuetkatho e lah ao han. Ka cat e tami teh
yon phu a hmu han. 19 Kathounghoehe hno hoi

kébet e sathei moi cat mahoeh. Hmaisawi han.
Kathounge taminaw ni dueng hote sathei moi a

ca awh han. 20 Apihai thoseh, kathounghoehe
yon a tawn nahlangva, Cathut hoi kdseng e roum
thuengnae sathei moi ka cat e tami teh, a miphun
dawk hoi takhoe lah ao han. 21 Apihai thoseh,
tami dawk thoung hoeh e hno, kathounghoehe
moi, kathounghoehe pari patet e hno buetbuet
touh a kanep laihoi BAWIPA hoi kdkuen e roum
thuengnae sathei moi cat pawiteh, hote tami teh
a miphun dawk hoi takhoe lah ao han telah ati.

22 BAWIPA NI Mosi koe bout a dei pouh e
teh, 23 Maito thoseh, Tu thoseh, hmae thoseh,

athaw na cat a mahoeh 24 Amahmawk kadout
e saring e athaw hoi sarang ni a kei e athawnaw

teh alouke hnonaw dawk na hno thai, eiteh
na cat mahoeh. 25 Apihai thoseh, Cathut koe
hmaisawi thuengnae sathei thaw ka cat e tami
teh, a miphun dawk hoi takhoe lah ao han. 26 Na
onae hmuen tangkuem koe a thi thoseh, tava thi
thoseh, thi tie pueng na cat mahoeh. 27 Apihai
thoseh thi kacate tami teh miphun dawk hoi
takhoe lah ao han. 28 Cathut ni Mosi koe, na
miphunnaw koe bout na dei pouh hane teh,
29 Cathut koe roum thuengnae sathei ka thueng e
tami ni teh ama ni thueng hane sathei, BAWIPA
koe poe hanelah a thokhai han. 30 Cathut hmalah
takuep a sei vaiteh, takuep hoi athaw hah hmai

hoi Cathut koe thueng e hah na thokhai han.
31 Vaihma ni athaw hah khoungroe van hmai
a sawi vaiteh, Aron hoi a capanaw ni takuep
teh a la awh han. 32 Roum thuengnae sathei
thung dawk e aranglae aphai thueng hanelah.
vaihma koe a poe han. 33 Aron e capanaw
thung dawk roum thuengnae sathei a thi hoi
athaw thuengnae ka sak e tami ni aphai a ham
han. 34 Isarel miphunnaw ni a sak e roum
thuengnae satheinaw thung dawk e rek sei e
takuep hoi aphai teh ka la vaiteh Isarel miphun
Aron hoi a capanaw, yungyoe e aphung lah ka
poe toe telah ati. 35 Hottelah, Aron hoi a capanaw
ni Cathut hmalah vaihma thaw tawk hanelah,
ahnimanaw a rawinae hnin dawk BAWIPA koe,
hmai hoi canei kawi naw thuengnae thung dawk
e ahnimouh ni a ham awh hane doeh.

36 Isarel miphunnaw dawk hoi e hot patet lae
a coe a nahanelah, ahnimanaw teh satui awinae
hnin dawkvah BAWIPA ni ki a poe toe. 37 Hete
lawk teh Isarel miphunnaw ni Sinai kahrawng
dawk Cathut koe thuengnae a sak hanelah,
38 Katapoenae hnin nah, Sinai mon dawk Cathut
ni Mosi koe a poe e hmaisawi thuengnae, tavai
thuengnae, yon thuengnae, kdtapoe thuengnae,
thaw poe thuengnae hoi roum thuengnae naw
doeh atipouh.

8

Aron hoi a capanaw thoungnae

1 Cathut ni Mosi koe bout a dei pouh e
teh, 2 Aron hoi a capanaw ni a khohna

hane naw, kdhluk han satui, yon thueng na-
han maitotan, tutan, kahni touh, tonphuen-
hoehe tangthung buet touh a tho khai vaiteh,
3 Rangpui kamkhuengnae lukkareiim takhang
hmalah, tamimaya abuemlah kamkhueng sak
awh, telah Mosi koe ka a poe e patetlah,

4 Mosi ni a tawk teh, tamimaya teh lukkareiim
takhang hmalah a kamkhueng awh. > Mosi ni hai
tamimaya koe Cathut ni hettelah lawk na thui toe
atipouh teh,

6 Cathut ni lawkthui e patetlah Aron hoi a
capanaw a kaw teh tui a pahluk hnukkhu, 7 Aron
hai angki a kho sak teh, taisawm a kayeng
sak. Angkidung a kho sak teh, vaihma angki a
kakhu sak. Vaihma angkikep khan nahan e a
meikahawicalah kawng e angki a kho sak teh
a khan pouh. 8 A lungtabue a ramuk sak teh
athung vah, Urim hoi Thummim hah a hruek.
9 A 10 dawkvah lupawk a pawk teh, kathounge
sui phen lupawk hmalah a bet.

10 Cathut ni lawkthui e patetlah Mosi ni a
hluk nahane satui a la teh, lukkareiim hoi
athung e puengcangnaw pueng hah a hluk teh
a thoungsak. 11 Hote satui hah khoungroe
puengcangnaw pueng thoseh, maroi hoi a khok
hai thoseh, thoung sak hanelah a hluk. 12 Hluk
nahan e satui hah Aron e 14 dawk a awi pouh teh,
thoung sak hanelah a hluk. 13 Aron e a capanaw
hai angki a kho sak. Taisawm hai a kdyeng sak
teh, bawilakhung a huem sak.

14 BAWIPA ni a dei pouh e patetlah yon
thueng nahanelah maitotan a hrawi teh, Aron

hoi a capanaw ni a 14 van a kut a toung pouh
han. 15 Maito a thei vaiteh, Mosi ni khoungroe
petkdtue lah kinaw dawk thi hah a kutdawn
hoi a la teh, khoungroe hah a thoung sak
hnukkhu, kacawie a thi hah khoungroe kung koe
a rabawk vaiteh, hote khoungroe van yon thueng
nahanlah a thoungsak han. 16 A ruen ka ramuk
e ahrei, athin van e maimara, kuen kahni touh
dawk e athaw na la vaiteh, khoungroe van hmai
na sawi han. 17 A vuen, a moi, a ei hoi cungtalah
maito buem hah alawilah hmaisawi han.

18 Cathut ni lawk na thui e patetlah hmaisawi
thueng nahane hah a thokhai teh, Aron hoi a
capanaw ni tu 10 van kut a toung sin awh. 19 Tu
a thei hnukkhu, Mosi ni khoungroe petkatue lah
a thi a kahei. 20 Tu hah koung a raban hnukkhu,

a 10, a moinaw hoi athaw hah hmai a sawi. 21 A
von thung e naw hoi a khoknaw tui a pasu teh, tu

buem hah, khoungroe van hmai a sawi. Hmuitui
hanlah hmaisawi thuengnae lah ao.

22 Cathut ni lawkthui e patetlah alouke tu
yueng lah, a rawi e tu a thokhai vaiteh, Aron
hoi a capanaw ni tu 14 van kut a toung pouh
awh. 23 Tu a thei hnukkhu, Mosi ni thi a la
teh, Aron e aranglae hnarakong dawk thoseh,
aranglae kut pui hoi aranglae khokpui dawk
thoseh, a hluk pouh. 24 Aron e a capanaw hai
a kaw teh, ahnimouh e, aranglae hnarakong,
aranglae kutpui hoi khokpui dawk hai thoseh
a hluk pouh hnukkhu, khoungroe van petkatue
lah a kahei. 25 A thaw, a mai, a ruen ka ramuk e
a hrei, a thin ka ramuk e maimara, a kuen kahni
touh hoi akuen ka ramuk e athaw, aranglae

aphai, 26 Cathut hmalah tangthung dawk ta e
tonphuenhoehe buet touh, satui hoi sak e vaiyei
a phen buet touh, vaiyei karé e buet touh a la teh,
satui hoi aranglae aphai van a hruek hnukkhu,
27 Aron e a kut, a capanaw e a kut dawk, hote
hnonaw hah a hruek teh, Cathut e hmalah a
kahek teh, kahek thuengnae a sak. 28 Mosi ni
ahnimae a kut dawk e a la teh, khoungroe van,
hmaisawi thuengnae sathei hoi cungtalah hmai
a sawi han. Hmuitui teh thaw poe thuengnae
lah ao. BAWIPA koe hmai hoi thuengnae lah ao.
29 Hathnukkhu, Mosi ni takuep a la teh BAWIPA
hmalah a kahek teh kahek thuengnae a sak. Tu
takuep teh Mosi ham lah ao.

30 Mosi ni khoungroe van kaawm e a thi hoi
kahluk hane satui a la teh, Aron hoi a khohna
e dawk thoseh, a capanaw hoi a khohna e
naw dawk hai thoseh, a kahei teh, Aron hoi a
capanaw, khohnanaw a thoungsak.

31 Mosi ni Aron hoi a capanaw koe, hote thi
moi hah tamimaya kamkhuengnae lukkareiim
takhang teng a thawng awh. BAWIPA ni Aron
hoi a capanaw ni hote moi, a ca awh han,
telah kai koe lawk na thui e patetlah hote
moi thoseh, thawpoe thuengnae tangthung dawk
kaawm e vaiyei thoseh, hote hmuen koe cat
awh. 32 Kacawie moi hoi vaiyei teh hmai
na sawi han. 33 Thawpoe thoungnae hnin
sari akuep hoehnahlan tamimaya kamkhueng-
nae lukkareiim takhang thung hoi alawilah na
tdcawt mahoeh. Bangkongtetpawiteh, hnin sari
touh thung na kamthoung awh han. 34 Sahnin na
sak a e patetlah nangmouh hane yon thuengnae

na sak a hanelah Cathut ni lawk na thui awh
toe. 35 Hatdawkvah, nangmouh duenae dawk hoi

na hlout a nahanelah, tamimaya kamkhuengnae
lukkareiim takhang teng vah, hnin sari touh
thung karum khodai na o awh vaiteh, Cathut ni
k& na poe e na tarawi awh han. Hottelah Cathut
ni lawk na thui toe tie patuen ka dei e lah ao teh,

36 BAWIPA ni Mosi koehoi lawk thui e naw
pueng Aron hoi a capanaw ni a sak awh.

9

Aron ni thueng e BAWIPA ni a daw

1'A hnin taroe hnin dawk Mosi ni Aron_hoi
a capanaw, Isarel miphun, kacuenaw a kaw

teh, 2 Aron koe, nang ni yon thueng nahanelah,
kacueme maito kum kanaw e buet touh, hmai-
sawl thueng nahanelah, kacueme tutan buet
touh, na thokhai vaiteh, Cathut hmalah thueng-
nae sak loe. 3 Isarel miphunnaw koehai thoseh,
nangmouh ni yon thueng nahanlah, hmae kum
kanaw e buet touh, hmaisawi thueng nahanlah,
ava ka cawt hoeh rae maitoca buet touh, 4 Tuca
buet touh, BAWIPA koe roum thueng nahanlah,
maitotan buet touh, tutan buet touh, satui hoi
kalawt e vaiyei thuengnae hah thokhai loe.
Sahnin nangmouh koe BAWIPA a kamnue han
telah dei pouh loe atipouh.

5 Mosi ni kA a poe e patetlah tamimaya
kamkhuengnae lukkareiim hmalah a thokhai
hnukkhu, tamimaya naw ni a hnai teh, BAWIPA
hmalah a kangdue awh. 6 Mosi ni hai nangmouh
ni BAWIPA ni kd na poe e patetlah hottelah
na sak awh teh, BAWIPA e bawilennae teh

nangmouh koe a kamnue han telah atipouh.
7 Mosi ni Aron koe, khoungroe koe, cet nateh,
Cathut ni ka na poe e patetlah nama e thuengnae,
hmaisawi thuengnae sak nateh, nama hoi na
taminaw hanelah, yonthanae sak awh. Taminaw
ni a thokhai e sathei thuengnae a thueng teh tam-
inaw hanlah yonthanae sak awh, telah atipouh.

8 Aron ni hai khoungroe koe a cei teh, ama han-
lah yon thuengnae maitoca a thei. A capanaw
ni a thi a sin awh teh, Aron ni a kutdawn thi
dawk a ranup teh, khoungroe kinaw dawk a hlun
hnukkhu, kacawie a thi hah khoungroe kung
koe a rabawk. 10 Yon thuengnae sathei thaw,
akuen, athin van e maimara hah khoungroe van
hmai a sawi. Hottelah, Cathut ni Mosi koe kéa a
poe. 11 A moi hoi a vuen teh alawilah hmai a
sawi. 12 Hmaisawi thuengnae sathei hai a thei
teh a capanaw ni Aron koe thi a poe teh ahni ni
khoungroe petkatue lah a kahei. 13 Ahnimanaw
ni hmaisawi thuengnae sathei moi, takpatinaw
hoi a 14 hah a poe teh Aron ni khoungroe van
hmai a sawi. 14 A vonthung e naw hoi a khoknaw
hah a pasu teh, khoungroe van kaawm e sathei
hoi cungtalah hmai sawi.

15 Taminaw ni thueng nahanelah a thokhai
teh, taminaw e yon thuengnae lah kaawm e
hmae a thei hnukkhu, ahmaloe e patetlah yon
thuengnae a sak. 16 Hmaisawi thuengnae sathei
hai a thokhai awh teh, hot patetlah a sak. 17 Tavai
thuengnae hai a sin teh, vai touh kasum a la teh,
khoungroe dawk amom lah hmaisawi thuengnae
khoungroe dawk hmai a sawi.



BAWKNAE 9:18 xxiii BAWKNAE 10:3

18 Taminaw hanelah roum thuengnae
maitotan, tutan hai a thei awh teh, a capanaw ni
thi a sin hnukkhu, khoungroe van petkatue lah

thi a kahei awh. 19 A mai hoi a ruen ka ramuk
e ahrei, a kuen, a thin van e a maimaranaw, tu

hoi maito e athaw hah, 20 A takuep van a toung
vaiteh, khoungroe dawk hmai a sawi. 21 Takuep
hoi aranglae aphai hah BAWIPA hmalah a
kahek teh kahek thuengnae a sak. Hottelah, sak
hanelah Mosi ni ké a poe.

22 Aron ni amae kut a daw teh, ayanaw
yawhawi a poe teh, yon thuengnae, hmaisawi
thuengnae, roum thuengnae a sak hnukkhu,
a kumcathuk. 23 Mosi hoi Aron ni tamimaya
kamkhuengnae lukkareiim thung bout a kaen
teh a tdco hnukkhu, taminaw yawhawinae a
poe teh, BAWIPA e bawilennae teh taminaw koe
a kamnue. 24 Cathut koehoi hmai a taco teh,
khoungroe van kaawm e hmaisawi thuengnae
sathei hoi athaw, hmai a kak. Hote taminaw ni
a hmu awh navah a hram awh teh a tabo awh.

10

Nadab hoi Abihu duenae

1 Aron e a capa Nadab hoi Abihu ni hmai
sinnae tawngben a la roi teh, hmai a hruek roi.
Hmai dawk hmuitui a phuen hnukkhu, BAWIPA
ni k& a poe hoeh e ka talue e hmai hoi thuengnae
a sak roi. 2 Hatdawkvah, BAWIPA koehoi hmai a
tdco teh, BAWIPA hmalah hmai a kak teh a due
roi.

3 Mosi ni Aron a kaw teh BAWIPA ni KAI teh
kathounge lah ka o dawkvah, KAI koe kdhnai

han kangainaw ni a pdkuem hane teh tami
pueng ni ka lentoenae a bari awh han telah ka
dei navah, Hot patetlah e doeh ka dei ngai telah
ati hnukkhu, Aron teh lawkkamuem lah ao.

4 Mosi ni Aron e a na pa kanaw, Uzziel e capa
Mishael hoi Elzaphan a kaw teh, tho roi haw,
na hmaunawngha roi hah, hmuen kathoung
koehoi alawilah kdkayawn roi ei telah atipouh
e patetlah,

5 Ahnimouh roi ni a tho roi teh, angki khohna
khue hoi rim alawilah a kdkayawt roi.

6 Mosi ni Aron hoi a capa roi, Eleazar hoi
Ithamar a kaw teh, nangmouh hai na due awh
han. Taminaw pueng koe lungkhueknae phat
payon vaih ti a ngaihri teh, na bawilakhung
rading awh hanh, khohna phi awh hanh. Hmau-
nawngha Isarel miphun abuemlah Cathut ni
hmai hoi a kak sak e duengma khuikapkhai awh.
7Nangmouh na due awh hoeh nahanelah, tami-
maya kamkhuengnae takhang alawilah, tacawt
awh hanh. BAWIPA e satui awinae nangmouh
koe ao telah, Mosi ni a dei e patetlah a sak awh.

8 BAWIPA ni Aron koe bout a dei pouh e
teh, 9 Nang hoi na capanaw ni due awh hoeh
nahanlah thoseh, kathoung hoi kathounghoehe,
kakhin hoi 10 Kakhin hoeh e hnonaw, na kapek
thai nahanlah thoseh,

11 BAWIPA ni Mosi koe a dei pouh e kilawknaw
hah, Isarel miphunnaw koe cangkhai thai
nahanelah thoseh, tamimaya kamkhuengnae
lukkareiim dawk na kden awh navah, Misurtui
hoi paruithai e naw net awh hanh. Na miphun,

catounnaw totouh na tarawi awh han e phung
lah ao telah atipouh.

12 Mosi ni hai Aron hoi kahring rae capa
Eleazar hoi Ithamar a kaw teh, BAWIPA
koe hmaisawi thuengnae tavai kacawie lat
nateh, tonphuenhoehe, khoungroe teng cat awh.
Kathoung poung e lah ao. 13 Cathut koe hmai hoi
thuengnae teh nang hoi na capanaw ni coe hane
kawi lah ao dawkvah, hmuen kathoung koe na ca
awh han. Bangkongtetpawiteh, Hottelah kdpoe e
lah ao dawk doeh. 14 Kahek e takuep hoi daw e
kahek e aphai teh, nama hoi cungtalah, na canaw
hoi hmuen kathoung koe na ca awh han. Isarel
miphunnaw ni roum thuengnae sathei thung
dawk e nang hoi na capanaw ni ham hane kawi
lah ao. 15 Hmaisawi thuengnae sathei thaw hoi
cungtalah daw e aphai, kahek e takuep, BAWIPA
hmalah a kahek vaiteh, BAWIPA ni ka a poe e
patetlah nama hoi na capanaw ni yungyoe a ham
han kawi phung lah ao han telah ati.

16 Mosi ni yon thuengnae hmae panki laihoi
a tawng eiteh, pdphawng hoeh. Hmaisawi
thuengnae lah oun a sak toe. Hatdawkvah, Aron
e a capa Eleazar hoi Ithamar koe a lungkhuek
teh, 17 Bangkongmaw, yon thuengnae sathei
moi teh, a thoungpoung. Hatei, nangmouh ni
rangpuinaw e yon na ham teh, BAWIPA hmalah
ahnimouh hanelah yon thuengnae sak hanelah,
hote sathei moi na poe a eiteh, bangkongmaw
hmuen kathoung koe na ca awh hoeh vaw.
18 Hote sathei thi haiyah, hmuen kathoung koe
na thokhai awh hoeh vaw. Kai ni lawk na thui e

patetlah hmuen kathoung koe sathei moi ca han
na tet awh pawiteh,

19 Aron ni sahnin ahnimouh ni taminaw han-
lah, yon thuengnae sathei, hmaisawi thuengnae

sathei, yo a thueng awh han toe. Kai koe
hot patetlah e hno a tho dawkvah, sahnin yon
thuengnae sathei moi ka cat pawiteh, Cathut
lungyouk han na maw telah Mosi koe atipouh.
20 Mosi ni hote lawk a thai navah a lungkuep.

11

Kathoung hoi kathounghoehe saring

1 BAWIPA ni Mosi hoi Aron bout a kaw teh,
2 Nangmouh roi ni Isarelnaw koe patuen bout
na dei pouh hane teh, talai van kaawm e
moithang pueng dawk, 3 A khoksamen samka ni
teh a thepkaai e moithangnaw teh ca thainae ka
ao. 4 Hatei, thepkaai ni teh khoksamen samka
hoeh e moithang thung dawk, ca hoeh hane
moithangnaw teh Kalauk teh athepai hoeh eiteh
khoksamen samka hoeh dawkvah nangmouh
hanlah thoung hoeh. 5 Kovei teh thepkaai eiteh
a khoksamen samka hoeh dawkvah nangmouh
hanlah thoung hoeh. 6 Saveh teh thepkaai eiteh
a khoksamen samka hoeh dawkvah nangmouh
hanlah thoung hoeh. 7 Vok teh a khoksamen
samka eiteh thepkaai hoeh dawkvah nangmouh
hanlah thoung hoeh. & Hot patet e moithangnaw
e a moi na cat awh mahoeh. Ro haiyah na tek
awh mahoeh. Kathounghoehe lah na pouk awh

han.
9 Tuipui hoi sawkca dawk kaawm e moithang-

naw thung dawk a rathei hoi a lakep kaawm

e teh na ca awh han. 10 A rathei hoi a lakep
kaawm hoeh e tuipui hoi sawkca dawk kaawm e
moithang pueng teh nangmouh hanlah thoung
hoeh. 11 A rathei hoi a lakep kaawm hoeh
e tui dawk e moithang na cat awh mahoeh.
12 A ronaw hai panuettho e lah na pouk awh
han. 13 Nangmouh ni panuettho e lah na pouk

awh vaiteh na ca awh hoeh hane tavanaw teh:
Mataw, Langta, Tawbu, 14 Mataw phun, 15 Vonga

phun kuep, 16 Kalauk tava, bukbu phun kuep,
batuiling phun kuep, 17 Kawhna hoi balengek,
18 Tuicawmpai, 19 Butakok phun kuep, Bongpi,
Bongcakhat phun kuep,

20 A rathei ka tawn ni teh a khok pali
touh hoi kacetnaw pueng teh nangmouh hanlah
kathounghoehe lah ao. 2! Hateiteh, a rathei
a tawn teh a khok pali touh hoi ka cet e
phun dawk dawkcawk nahanlah a khok kasaw
poung naw teh: 22 Samtong, paluen, tawktaboe,
Tawngkaruetnaw teh na ca awh han. 23 A rathei
ka tawn ni teh a khok pali touh hoi ka cet e
alouke moithang pueng teh nangmouh hanlah
thoung hoeh.

24 Hote moithang lahoi nangmae thoungnae
hah a khin thai. Hot patet e ro katek e tami teh
tangmin totouh thoung hoeh. 25 Hote kadout e
ro ka sin e tami teh khohna a pasu han, tangmin
totouh thoung hoeh.

26 A khoksamen samka hoeh e, a thepkaai hoeh
e saring pueng teh nangmouh hanlah thoung
hoeh. 27 A khoksamen samka hoeh e saring
pueng teh nangmouh hanlah thoung hoeh. Hote

ro ka tek e tami teh tangmin totouh thoung hoeh.
28 Hote ro ka phawt e tami pueng teh a khohna
a pasu han. Tangmin totouh thoung hoeh.

29 Talai dawk a vonpui hoi kiva e saring
thung dawk thangbui, moihnam, Insi phun,
30 Tawkkei, Tawngkang, Cingkadawt, Dekko hoi
Khaipadounnaw teh nangmouh hanlah thoung
hoeh. 31 Hotnaw e ro katek e tami teh tangmin
totouh thoung hoeh. 32 Hote kadout e a ro hah
thingkawlung, khohna, a pho, cawngko patetlah
e im dawk e hno e buet touh van bawt pawiteh
thoung hoeh. Tui dawk ranup han. Tangmin
totouh thoung hoeh. Hathnukkhu a thoung han.

33 Talai hlaam buetbuet touh van ro hah bawt
pawiteh, Hote talai hlaam teh a thounghoeh

dawkvah rek hem han. 34 Hote talai hlaam dawk
e tul cakawi moi van vah, bawt pawiteh moi

thoung hoeh. Hote talai hlaam dawk e nei hane
tui hai thoung hoeh. 35 Takhuen dawk thoseh,
lunghmu dawk thoseh, hote hno buetbuet touh
bawt pawiteh nangmouh hanelah a thounghoeh
dawkvah, peng raphoe han. 36 Hatei, sambuem,
tai e tui im teh kathounghoehe lah awm hoeh.
Ro ni a bosin e dueng doeh kathounghoehe lah
ao. 37 Cati dawk hote ro bawt pawiteh, Cati teh
kathounghoehe lah awm mahoeh.

38 Tui dawk padung tangcoung e cati dawk
hote ro bawt pawiteh cati teh nangmouh hanlah
thoung hoeh. 39 Nangmouh ni na ca han kawi
saring dout pawiteh, ro katek e tami teh tangmin
totouh thoung hoeh. 40 Hote ro ka cat e tami teh
a khohna a pasu han. Tangmin totouh thoung
hoeh. Hote ro ka phawt e tami hai amae a

khohna a pasu han. Tangmin totouh thoung

hoeh.
41 Talai dawk k&va e saringnaw pueng teh

panuettho e lah ao dawkvah na cat awh mahoeh.
42 A khok tawn hoeh, a von hoi ka cet e thoseh,
khok pali touh hoi ka cet e thoseh, khok pali
hlak kapap e khok hoi ka cet e thoseh, talai
dawk kava e saring buet touh boehai na cat awh
mahoeh. Panuetkatho e lah ao. 43 Kava e saring

buetbuet touh kecu namahoima kakhinsak awh
hanh. Hotnaw hoi nama kakhinsak awh hanh.
44 Kai teh nangmae BAWIPA Cathut lah ka o.

Kai teh kathoung dawkvah nangmouh haiyah
namahoima kathoung sak awh nateh thoungnae
tawn awh. Talai dawk kadva e saring buet touh

boe hoi hai kdkhinsak awh hanh. 45 Kai teh
nangmae Cathut lah ka o nahanlah nangmouh

teh Izip ram hoi na ka rasat e BAWIPA lah ka
o. Kai teh kathoung dawkvah nangmouh hai
thoungnae tawn awh.

46 Hetnaw teh, kathoung, kathoung hoeh,
cakawi hoi cakawi hoeh e saringnaw kapek
thai nahanelah, 47 Moi, tava, tui dawk kaawm
e moithang, talai dawk kdva e moithangnaw
puenghoi ka kdkuen e phunglawk doeh ati.

12

Camo khe hnukkhu kamthoungnae

1 Cathut ni Mosi koe bout a dei pouh e teh,
nang ni Isarel miphunnaw koe patuen na dei
pouh hane teh, 2 Napui ni camo a vawn teh
ca tongpa a khe hnukkhu, Kampheng nah hnin
sari touh a thounghoeh e patetlah hnin sari

totouh kathoung hoeh lah ao han. 3 Ataroe hnin
nah vuensom a a pouh han. 4 Hat hnukkhu,
thipaling kecu dawk a manu teh hnin sari touh a
kathoung sak lah ao han. A kdthoung saknae
hnin akuep hoehroukrak kathounge hno tek
mahoeh. Hmuen kathoung koehai cet mahoeh.
5 Hateiteh, napui khe pawiteh, kamphengnae
patetlah yat hni touh thung kathounghoehe lah
ao han. Thipaling kecu dawk hnin 66 touh a
kathoung sak han.

6 Ca tongpa thoseh, napui thoseh, kathoung
saknae hnin akuep torei teh, hmaisawi thueng

nahanelah dva ka cawt hoeh rae tu ca buet
touh, yonthueng nahanelah dbakhu buet touh,

hoehpawiteh bakhu buet touh hah tamimaya
kamkhuengnae lukkareiim takhang hmalah,

vaihma koe a thokhai han. 7 Vaihma ni BAWIPA
hmalah thuengnae a sak vaiteh, hote napui han-

lah yon thuengnae a sak pouh vaiteh, ahni teh
thi kArabawknae yon dawk hoi a thoung han.
8 Tuca coung thai hoehpawiteh, bakhu kahni
touh thoseh, dbakhu ca kahni touh thoseh, hmai-
sawi thueng nahanlah buet touh, yon thueng
nahanlah buet touh a thokhai vaiteh, vaihma ni
ahni hanlah thuengnae a sak pouh vaiteh ahni
teh a thoung han. Hete phunglawk teh ca tongpa,
ca napui ka khe e manu hoi kdkuen e phunglawk
doeh telah atipouh.

13

Hrikbei phunglawk

1 BAWIPA ni Mosi hoi Aron koe bout a dei e
teh, 2 Tami ni a vuen dawk hluetkaco e thoseh,

takpatha nakunghai thoseh, bahlaw thoseh, hrik-
bei mitnoutnae kamnuek pawiteh, hote tami hah
vaihma Aron koe thoseh, a capa vaihma buet-
buet touh koe thoseh, a thokhai han. 3 Vaihma
ni hote tami e a vuen dawk e patawnae a
khet vaiteh, patawnae dawk e a muen pangaw
pawiteh patawnae teh vuen thung tak dawk
ka phat e patetlah awm pawiteh ka hrikbei e
doeh. Vaihma ni hote tami a khet hnukkhu,
thoung hoeh telah a pouk han. 4 Bahlaw teh
pangaw pawiteh vuen thung ka phat e mahoeh.
Muen pangaw hoehpawiteh vaihma ni ka pataw
e tami hah hnin sari touh a paung han. > Asari

hnin vaihma ni a khet navah a vuen dawk e
patawnae kampai hoehpawiteh hnin sari touh

bout a paung han. 6 Asari hnin bout a khet navah
ama paroup ni teh meimei tamang pawiteh hote
tami teh a thoung telah vaihma ni a pathang han.
Ka pathak rumram e lah doeh ao. Amae khohna
a pasu vaiteh kathounge lah ao. 7 Thoung
sak hanelah vaihma ni a khet hnukkhu, ka
pathak e hoehoe lui pawiteh, 8 Hote tami teh
kathounghoehe lah a pathang vaiteh ka hrikbei
e tami lah a khoe han.

9 Ka hrikbei e tami hah vaihma koe a ceikhai
awh han. 10 Vaihma ni a khet navah, a vuen
dawk ka paphu ni teh a muen pangaw pawiteh,
paphu e dawk cawcawyu pawiteh, 11 Hrikbei
karuem e doeh. Kathounghoehe tami telah
vaihma ni a pouk vaiteh a paung han. 12 Ka

hrikbei e tami teh atak buemlah a 10 koehoi
a khok koe totouh, vaihma ni a khet navah

hrikbei kingkawi paw1teh 13 Hot patet e atak
dawk king kakawi e tami teh a thoung telah

vaihma ni a pathang han. atak buemlah koung a
pangaw dawkvah ahni teh a thoung. 14 Hateiteh,
atak dawk cawcawyu pawiteh thoung hoeh.
15 Vaihma ni atak dawk cawcawyu e a khet
navah, hote tami teh kathounghoehe lah a
pathang han. Atak dawk cawcaw ka yu e
tami teh thoung hoeh, ka hrikbei katang e
doeh. 16 Cawcaw ka yu e atak kdthung lah
bout pangaw pawiteh vaihma koe bout a thokhai
han. 17 Vaihma ni a khet navah patawnae
bout pangaw e hah hmawt pawiteh vaihma ni a

%houng telah a pathang vaiteh, ahni teh a thoung
oe.

1§ Vuen dawk ahlut ao teh a dam hnukkhu,
19 Ahlut a onae a hma& pangaw dawk a ph-
ing nakunghai thoseh, pangawpanang e hrikbei
patetlah kamnuek pawiteh, vaihma ni a khet
vaiteh, 20 Vuen thung lah a pha teh a muen
pangaw pawiteh hote tami teh vaihma ni thoung
hoeh telah a pathang han. Ahlut koehoi ka

hrikbei e lah ao. 21 Vaihma ni a khet navah
a muen ka pangaw e awm hoeh, vuen thung

lah phat hoeh, meimei tamang pawiteh vaihma
ni hote tami hah hnin sari touh a paung han.
22Vuen dawk hma hoehoe len pawiteh hote tami
teh vaihma ni thoung hoeh telah a pathang han.
Hote tami teh ka hrikbei e doeh. 23 Hateiteh,
kalum e kampuen hoeh, kampai hoehpawiteh
adhlut hma doeh. Hote tami teh a thoung telah
a pathang han.

24 Tak dawk vuen hmai a kak teh hmaikakhma
cawcaw ka yu e dawk ka paling pangaw lah
awm pawiteh, 25 Vaihma ni a khet han. A hma

dawk e muen a pangaw teh vuen thung ka phat
e patetlah awm pawiteh hmai kak dawk hoi
ka tho e hrikbei doeh. Hote tami teh thoung
hoeh telah vaihma ni a pathang han. Hrikbei
patawnae doeh. 26 Vaihma ni a khet navah a hma
dawk a muen pangaw e awm hoeh, vuen thung
phat hoeh, meimei tamang pawiteh vaihma ni
hote tami teh hnin sari touh thung a paung han.
27 Apa sari hnin vaihma ni a khet navah, vuen
dawk e hméa hoe kampai pawiteh, hote tami
teh thoung hoeh, hrikbei ka pataw e doeh telah
vaihma ni a pathang han. 28 Hateiteh, vuen
dawk k&lum e kampuen hoeh, kampai hoeh,
meimeil tamang pawiteh hmaikakhma karado e
doeh. Hote tami teh vaihma ni a thoung telah a
pathang han. Hmaikak hm& rumram doeh.

29 Napui hoehpawiteh tongpa ni 14 dawk
thoseh, pakha dawk thoseh, patawnae tawn
pawiteh, 30 Vaihma ni a khet navah, vuen thung
ka phat e lah ao teh a muen hai ka samenpanang
lah awm pawiteh hote tami teh thoung hoeh
telah vaihma ni a pathang han. Lu dawk e
hai thoseh, pdkha dawk e hai thoseh raipha
patawnae doeh. 31 Vaihma ni hote patawnae
a khet navah, vuen thung lah ka phat e lah
awm hoeh, a muen hai tamang hoehpawiteh,
hote patawnae ka tawn e tami hah vaihma ni
hnin sari touh a paung han. 32 A hnin sari
hnin vaihma ni a khet navah, a hma kampai
hoeh, a muen hai samen hoeh, vuen thung lah
phat hoeh pawiteh, 33 Hote tami e muen a ngaw
pouh han. Hma dawk e muen teh ngaw pouh

mahoeh. Hnin sari touh bout a paung han. 3¢ A
hnin sari hnin vaihma ni a khet navah, vuen
dawk e hma kampai hoeh, vuen thung lah hai
phat hoehpawiteh vaihma ni a thoung telah a
pathang han. Amae khohna hah a pasu vaiteh
ahni teh kathounge lah ao han. 35 a thoung toe
telah a pathang hnukkhu, raipha patawnae bout
kampai pawiteh, 36 Vaihma ni bout a khet vaiteh
patawnae hoe kampai katang pawiteh vaihma ni
a muen ka samen e tawng mahoeh toe. 37 Hote
tami teh thoung hoeh. Hatei, raipha hah ama
paroup lah a hmu teh a muen ka tamang e
tdcawt pawiteh raipha a kahma teh, hote tami
teh kathounge lah ao toung dawkvah, vaihma ni
hote tami hah a thoung toe telah a pathang han.

38 Napui hai thoseh, tongpa hai thoseh a vuen
dawk bahlaw awm pawiteh, 39 Vaihma ni a
khet navah phouhou e awm pawiteh a vuen
dawk e bahlaw doeh. Hote tami teh a thoung.
40 Sam ka sarut e tami teh a la luengpalueng
nakunghai thoseh a thoung. 4! Tampa sam ka
sarut e tami teh a tampanga nakunghai a thoung.
42 A 10 luengpalueng e thoseh, tampa ka nga e
thoseh, ka pangaw ka paling tdcawt pawiteh,
hote bahlaw teh hrikbei doeh. 43 Hat toteh,

vaihma ni a khet vaiteh a vuen dawk hrikbei
patetlah kamnuek pawiteh a nganae koe bahlaw

pangaw paling lah tdcawt pawiteh, 44 Hote tami
teh thoung hoeh. Hrikbei patawnae ka tawn e
doeh. Lt dawk patawnae a tdco dawk thoung
hoeh telah a pathang han.

45 Ka hrikbei e tami teh a kapawn e khohna
hah a khohna han. Luhuem laipalah atunglae

pahni a huem vaiteh kathoung hoeh, kathoung

hoeh telah a hram han. =46 Hote tami teh
pou kathounghoehe, kakhin e tami lah ao.

Kathounghoehe tami lah ao toung dawkvah rim
hloilah ao han.

47 Ka hrikbei ni khohna e lukkarei thoseh, tu
muen e thoseh, 4 Kawng e thoseh, phaivuen
e thoseh, phaivuen hoi sak e khohna thoseh,
49 khohna ka kibet e hma kahring ut lah, duk-
paling lah kamnuek pawiteh, hrikbei patawnae
doeh. Vaihma koe a patue han. 50 Vaihma
ni khohna dawk ka kabet e a Kkhet vaiteh,
hnin sari touh a paung han. 51 Asari hnin
bout a khet vaiteh khohna dawk patawnae teh,
kawng e khohna dawk thoseh, phaivuen dawk
thoseh, phaivuen hoi sak e khohna dawk thoseh,
thoung hoeh hoe kampai pawiteh a patawnae
teh tangpha a payang toung dawkvah, thoung
hoeh. Hrikbei patawnae doeh toe. 52 Hote
khohna kawng e dawk thoseh, tu muen e thoseh,
phaivuen e thoseh, phaivuen hoi sak e khohna
thoseh, hmai a sawi han. Bangkongtetpawiteh, a
hrikbei toe.

53 Hateiteh, vaihma ni a khet navah, kawng
e khohna, phaivuen hoi sak e khohna dawk
patawnae kampai hoeh pawiteh, 54 Khohna a
pasu hanlah ka a poe vaiteh hnin sari touh bout
a paung han. 3> A pasu hnukkhu vaihma ni bout
a khet navah, moihna hah kampai hoeh eiteh,
patawnae amaparoup lah awm pawiteh thoung
hoeh, hmai a sawi han.

56 Athunglah thoseh, alawilah thoseh hma
cawcawyu pawiteh, a pAsu hnukkhu vaihma ni a

khet vaiteh patawnae teh ka tamangpanang lah
awm pawiteh, kawng e khohna, phaivuen dawk
kdbet e hma kdlum e vek a phi han. 57 Kawng
e khohna, khohna hanlah sak e phaivuen dawk
thoseh, hma bout kamnuek pawiteh kampai thai
e patawnae doeh. 58 Hot patet e patawnae kabet
e hnopai hmai a sawi han. Kawng e khohna,
phaivuen hoi sak e khohna pueng, a pasu vaiteh
patawnae dam pawiteh apahni lah bout a pasu
vaiteh a thoung han.

59 Hete phunglam teh thoung hoi
thounghoehnae pathang nahanelah, hrikbei
kaman e hni, tumuen e khohna, kawng e khohna,
phaivuen hoi sak e khohna kawi hoi kdkuen e
kalawk doeh telah ati.

14

Hrikbei kamthoungnae

1 Cathut ni Mosi koe, 2 Ka hrikbei e ni
kamthoungnae hnin dawk a tarawi hane kawi
phunglawk teh, 3 Hote tami hah vaihma koe a
kaw hnukkhu, vaihma ni rim alawilah a taco
vaiteh a khet navah, hrikbei kahmat katang
pawiteh, 4 Hote kathounge tami hanelah, kahring
ni teh kathounge tava kahni touh, sidar thing,
ka paling e pahla rui, dingsala dawn naw hah
thokhai hanlah k& a poe han. 5 Vaihma ni tava
buet touh e hah tui tanae talai hlaam thung a
thei sak hnukkhu, ¢ Sidar thingphek, pahla rui
paling, dingsala dawn hoi cungtalah kahring e
tava a thokhai vaiteh, tava thi kalawt tangcoung
e thi dawk a ranup hnukkhu, 7 Hrikbei kathoung
hane tami dawk vai sari touh a kahei vaiteh,

hote tami teh a thoung toe telah a pathang han.
Hat hnukkhu kahring e tava hah kahrawngum
anganae koe a tha han. 8 Thoung sak hane
tami hah amae khohna a pasu vaiteh, a sam
koung a ngaw hnukkhu, thoung nahanelah tui
a kamhluk han. Hathnukkhu, rim dawk a kiden
vaiteh, amae rim lawilah hnin sahnin touh ao
han. 9 Asari hnin vah amae sam, pahnimuen,
mitmuen, tak dawk kaawm e muen pueng a
ngaw vaiteh, amae khohna a pasu hnukkhu, tui
a kamhluk vaiteh, kathounge lah ao han.

10 Apa taroe hnin dawk hai thoseh, kacueme
ava ka cawt hoeh rae, tutanca kahni touh, a
napui buet touh thoseh, tavai thueng hanelah,
satui kalawt e tavai ephah pung hra pung
touh, hoi satuium buet touh a thokhai han.
11 Kathoungsakkung vaihma ni thoungsak hane
tami hah tamimaya kamkhuengnae takhang teng

BAWIPA hmalah a thokhai han. 12 Vaihma ni
tutanca buet touh a la vaiteh, katapoe thueng na-

hanelah a thueng vaiteh, BAWIPA hmalah kahek
thueng nahanlah satuium buet touh hoi a kahek
han. 13 Tuca hah yon thuengnae sathei, hmai-
sawi thuengnae sathei theinae hmuen kathoung
koe a thei han. Bangkongtetpawiteh, yon thueng-
nae hai vaihma ni a ham e doeh. Kathoung
poung e lah ao. 14 Vaihma ni kdtapoe thuengnae
sathei thi a la vaiteh, thoung sak lah kaawm
e tami e aranglae a hndrakong dawk thoseh,
aranglae kutpui hoi aranglae khokpui dawk
thoseh, a hluk han. 15 Satui hai youn touh a
la vaiteh, amae kuttabei dawk a awi hnukkhu,
16 Hote satui hah, aranglae a kutdawn a ranup

vaiteh, Cathut hmalah vai sari touh a kahek han.
17 A kut dawk e kacawie satui hah thoung sak
lah kaawm e tami e a hnarakong dawk thoseh,
aranglae kutpui hoi aranglae a khokpui dawk
thoseh, katapoe thuengnae sathei thi a hluk han.
18 A kut dawk kacawi rae satui hah thoung sak
lah kaawm e tami e a 1 van a awi vaiteh, hote
tami hanelah yonthanae BAWIPA hmalah a sak
han. 19 Hothloilah, thoung sak lah kaawm e tami
hanelah, yontha nahanlah yon thuengnae sathei
a thueng vaiteh, hmaisawi thuengnae sathei hah
bout a thei han. 20 Hmaisawi thuengnae hoi tavai
thuengnae hah khoungroe dawk a thueng vaiteh,
hote tami hanelah yonthanae a sak pouh vaiteh,
hote tami teh a thoung han.

21 Hote tami teh a mathoe dawk, hottelah
totouh coung thai hoeh pawiteh, a kahek vaiteh,
katapoe thueng nahanelah, yonthanae sathei,
tutanca buet touh thoseh, tavai thueng na-
hanelah, satui kalawt e tavai ephah pung hra
pung touh, satuium buet touh hoi a thokhai han.
22 Hathnukkhu, a coung thai e patetlah bakhu
kahni touh, hoehpawiteh, &bakhuca kahni touh
hah, yon thueng nahanelah buet touh, hmai-
sawi thueng nahanelah buet touh, a thokhai
han. 23 Ama k&thoung nahanelah, BAWIPA
hmalah tamimaya kamkhuengnae lukkareiim
takhang teng koe, vaihma koe ataroe hnin a
thokhai hnukkhu, 24 vaihma ni katapoenae
sathei, tuca hoi satuium buet touh a la vaiteh,
BAWIPA hmalah kahek thuengnae a kahek han.
25 Hottelah, tuca a thei hnukkhu, thi a la vaiteh,
thoungsak hane tami, aranglae hnarakong dawk

thoseh, aranglae kutpui hoi aranglae khokpui

dawk thoseh a hluk han. 26 Vaihma ni satui
hai youn touh avoilae kuttabei dawk a awi han.

27 Hote satui hah aranglae kutdawn hoi vai sari

touh BAWIPA hmalah a kahei han. 28 A kut dawk
e kacawie satui hah thoungsak lah kaawm e tami

e aranglae hnarakong dawk thoseh, aranglae
kutpui hoi aranglae khokpui dawk thoseh a hluk
hnukkhu, kaawm e satui hah kdtapoe thuengnae
sathei thi dawk thoseh a hlun han. 29 Ama
koe kaawm rae satui hah, hote tami e a lu
dawk a awi vaiteh, ahni hanlah yon thuengnae
a sak pouh han. 30 Hote tami ni bakhu thoseh,
adbakhu thoseh, 3! Yon thueng nahanlah buet
touh, tavai thuengnae hoi cungtalah, hmaisawi
thueng nahanlah buet touh a thokhai vaiteh,
Vaihma ni a thueng vaiteh, hote tami hanlah
yonthanae BAWIPA hmalah a sak pouh awh han.
32 Hete phung teh ka hrikbei ni teh a thoung
nahanlah ka tawn hoeh e mathoe hoi kdkuen e
kalawk lah ao telah atipouh.

33 BAWIPA ni Mosi hoi Aron koe bout a dei
pouh e teh, 34 Kai ni na poe e Kanaan ram coe
hanlah na kden awh torei teh, na coe e ram

buet touh dawk im buetbuet touh dawk Kai ni
ka hrikbei sak pawiteh, 3> Imkung ni vaihma

koe a cei vaiteh, Kaie im dawk ka hrikbei e ao
patet telah tetpawiteh, 36 Hote im dawk kaawm
e pueng thounghoehnae koe phat payon vai ti
ngaihri ao dawkvah, vaihma ni ka hrikbei e hah
a khet hoehnahlan, kaawm e pueng takhoe sak
hanelah, k& a poe han. Hathnukkhu, vaihma ni
a khet hanelah imthung a kden han. 37 Patawnae
a khet nah tapang dawk kahring patet, ka paling



BAWKNAE 14:38 xl BAWKNAE 14:51

patetlah ao teh tapang dawk a hma kabet e
patetlah awm pawiteh, 38 Imthung hoi alawilah
a taco vaiteh, hote im hah hnin sari touh thung

tho a khan han. 39 Asari hnin vaihma ni
bout a khet vaiteh, tapang dawk patawnae hoe

kampai pawiteh, 40 Hma kabetnae talungnaw
hah a la vaiteh, kho alawilah kakhin e hmuen
koe tdkhawng hanelah k& a poe han. 4! Hote
imthung petkatue lah a koe sak han. A koe e

naw hah kho alawilah a khinnae hmuen koe a
rabawk han. 42 Apasueke talung e hmuen koe

alouke talung hah a la vaiteh, a ta hnukkhu,
alouke lungphen hoi bout a pathoup han.

43 Hottelah, talung a la vaiteh, im a koe e
naw bout a pathoup hnukkhu, patawnae bout
tawn rah pawiteh, 44 Vaihma ni a khet hanelah
bout a tho navah hote im dawk patawnae hoe
kampai pawiteh, tak kacate hrikbei doeh. Hote
im hah thoung hoeh e lah ao dawkvah, 4> talung,
thing, tangpung kaawm e pueng a raphoe vaiteh,

kho alawilah kakhin e hmuen koe a hruek han.
46 Hothloilah, hote imrakhan dawk kden e pueng

teh tangmin totouh thoung hoeh. 47 Hote im
dawk ka ip e tami, ka catnet e tami teh, amae
khohna a pasu han. 48 Im teh a pathoup
hnukkhu, vaihma ni a khet navah, patawnae
kampai hoehpawiteh, a dam toung dawkvah,
hote im teh a thoung toe telah a pathang han.
49 Hote im a thoung nahanelah tava kahni touh,
sidarthing, pahla paling hoi dingsala a sin vaiteh,
50 tui kalawng e tanae talai hlaam thung, tava
buet touh e a thei han. 51 Sidarthing, dingsala,
pahla paling hoi kahring e tava a la vaiteh, tava

thi hoi kalawt e tui dawk a ranup hnukkhu, hote
im dawk vai sari touh a kahei han. 52 Hottelah,
tava thi, kalawng e tui, kahring e tava, pahla
paling, dingsala hoi sidarthing hoi im thoung
sak hnukkhu, 53 Kahring e tava hah a ngainae
koe kho alawilah a tha vaiteh, hote im hanelah
yonthanae a sak vaiteh, a thoung han.

54 Hete phung heh hrikbei patawnae phunkuep
hoi raipha patawnae, 55 Khohna dawk kabet e

hrikbei hoi im dawk kibet e hrikbei. 56 Tak dawk
ka paphu e, ka pathak e, kdlum e hrikbei, hot

patet e kong dawk, 57 athoung hoi athounghoeh
e kapek vaiteh, panue thai nahanelah, poe e
kalawk doeh telah atipouh.

15

Tak dawk hoi ka tdcawt e hno kathounghoehe

1 BAWIPA ni Mosi hoi Aron koe bout a dei pouh

e teh, 2 Nangmouh roi ni Isarel miphunnaw koe
na dei pouh hane teh, tongpa tie pueng atak
dawk lacip tAcawt pawiteh, hote lacip teh thoung
hoeh. 3 Pou a tdco nakunghai thoseh, avaivai
a tdco nakunghai thoseh, hote tami teh thoung

hoeh. .
4 A inae, a tahungnae naw pueng hai thoung

hoeh. 5> Ahnie ikhun kabet e tami, a tahungnae
dawk ka tahung e tami teh, 6 Ahnie tak kabet e
tami hoi,

7 Tamtui kdbet e tami teh amae e khohna a
pasu vaiteh tui a kamhluk han.

8 Hote tami teh tangmin totouh thoung hoeh.
9 A Kkécuinae rangdoun hai thoung hoeh.
10 Hote tami e rahim kaawm e hno kabet e

tami teh tangmin totouh thoung hoeh. Hote hno

buetbuet touh ka sin e tami teh amae khohna a
pasu vaiteh tui a kamhluk han. Tangmin totouh

thoung hoeh. 11 Lacip ka tAcawt e tami ni a kut
pasu laipalah alouke tami a kut hoi tek pawiteh,
hote tami teh a khohna a pésu vaiteh tui a
kamhluk han. Tangmin totouh thoung hoeh.
12Lacip ka tAcawt e tami ni a kdbet e talai hlaam
rek hem han. Thingtongben teh tui hoi pasu han.

13 Lacip ka ticawt e tami a patawnae a
dam torei teh, a damnae hnin hoi a kamtawng
vaiteh, hnin sari touh aloum hnukkhu, amae
khohna a pésu vaiteh, tui kalawng a kamh-
luk vaiteh a kamthoung han. 14 Ataroe hnin
vah, bakhu kahni touh thoseh, dbakhu kahni

touh thoseh buetbuet touh Cathut hmalah tami-
maya kamkhuengnae lukkareiim takhang koe a

thokhai vaiteh vaihma koe a poe han. 15 Vaihma
ni yon thueng nahanelah buet touh, hmaisawi
thueng nahanelah buet touh a thueng vaiteh
lacip ka tdcawt e tami hanelah BAWIPA hmalah
yonthanae a sak pouh han.

16 Tongpa ni a yangtui tdcawt pawiteh tui a
kamhluk han. Tangmin totouh thoung hoeh. 17 A
yangtui kdbet e pueng teh tui hoi pasu han. Ama
hai tangmin totouh thoung hoeh. 18 Tongpa ni
napui hoi ip roi pawiteh tui a kamhluk roi han.
Tangmin totouh thoung hoeh.

19 Napui ni kampheng pawiteh hnin sari touh
thung thoung hoeh. Ahni kabet e tami hai
tangmin totouh thoung hoeh. 20 A kampheng
lahun nah a inae hoi a tahungnae naw pueng
hai thoung hoeh. 21 Ahnie a inae hoi a tahungnae

ka kabet e tami teh amae khohna a pasu vaiteh
tui a kamhluk han. 22 Hote tami teh tangmin
totouh kathounghoehe lah ao. 23 A inae ikhun
dawk thoseh, a tahungnae dawk thoseh, a paca
e thi ka kabet e tami teh tangmin totouh thoung
hoeh. 24 Ka kampheng e napui hoi ka ip e tami
teh hnin sari touh thung thoung hoeh. A inae
pueng haiyah thoung hoeh.

25 A kamphengnae hnin akuep hnukkhu, a thi
khap hoeh rah pawiteh, a thikhap hoehroukrak,
kamphengnae tueng patetlah thoung hoeh. 26 A

thikui e a dam hoehroukrak ahnie a inae hoi a
tahungnae teh a kamphengnae patetlah thoung

hoeh. 27 Hote hnonaw ka kébet e tami hai a
thounghoeh dawkvah amae e khohna a pasu

vaiteh tui a kamhluk han. Tangmin totouh
thoung hoeh. 28 Hote napui teh thikui e a
khap hnukkhu, hnin sari touh loum pawiteh a
thoung han. 29 Ataroe hnin vah, bakhu kahni
touh thoseh, d&bakhu kahni touh thoseh, buet-
buet touh tamimaya kamkhuengnae lukkareiim
takhang koe, vaihma koevah a thokhai han.
30 Vaihma ni yon thueng nahanelah buet touh,
hmaisawi thueng nahanelah buet touh a thueng
vaiteh, kampheng nah kathounghoehe napui
hanelah BAWIPA hmalah yonthanae a sak pouh
han.

31 Hottelah, Isarel miphunnaw ni ahnimouh

koe kaawm e Kaie lukkareiim a khin sak awh
teh, a thounghoehnae dawk a due awh hoeh

nahanlah a kamthoung awh han. 32 Hete phung
teh tak dawk hoi lacip ka tdcawt e, a yangtui
ka tdcawt ni teh kakhin e tami, ka kampheng e

napui, 33 Napui tongpa o inae dawk tarawi hane
kawi phung doeh atipouh.

16

Kamaihawinae hnin

1 Aron e capa roi ni BAWIPA hmalah thuengnae
a sak teh a due roi hnukkhu, BAWIPA ni Mosi
koe a dei pouh e teh, 2 Na hmau Aron ni a
due hoeh nahanelah, hmuen kathoung dawk
thingkong van, lungmanae tungkhung hmalah
natuek hai kden sak hanh. Kai teh thingkong
van, lungmanae tungkhung hmalah tdmai dawk
hoi ka kamnue han.

3 Aron ni lukkarei hmuen kathoung thung
bangtelah hoi maw a kden han tetpawiteh, yon
thueng nahanelah, a kum kanaw e maitotan
buet touh, hmaisawi thueng nahanelah tutan
buet touh a thokhai han. 4 Kathounge lukkarei
angki hoi hna a khohna vaiteh lukkarei taisawm
a kdyeng han. Lukkarei lupawk hai a pawk
han. Hote khohnanaw teh a thoung dawkvah,

tui a kamhluk hnukkhu a khohna han. 5 Isarel
miphun tamimaya naw koe e, yon thueng na-

hanelah hmaeca kahni touh, hmaisawi thueng
nahanelah tu buet touh a la han.

6 Aron ni amae yon thueng nahanelah maito
a thueng vaiteh, ama hoi a imthungkhu-
naw hanelah yonthanae a sak han. 7 Hmae
kahni touh hai a thokhai vaiteh, tamimaya
kamkhuengnae lukkareiim takhang koe, Cathut
hmalah a poe han. 8 Aron ni hmae kahni touh
hane kong dawk cungpam a rayu han. Buet
touh e Cathut hanelah a rayu vaiteh, bout touh

e teh kahrawngum tha hanelah a rayu han.
9 Cathut e cungpam lah a rayu e hmae teh
Aron ni a la vaiteh yon thueng nahanelah a
thueng han. 10 Tha hanelah cungpam a rayu
e hmae teh a hring lahoi Cathut hmalah a poe
vaiteh, a lathueng yonthanae a sak hnukkhu,
kahrawngum a nganae koe a tha han.

11 Aron ni amae yon thueng nahanelah maito
a thokhai hnukkhu, ama hoi a imthungkhu-
naw hanelah yonthanae a sak vaiteh, amae
yon thuengnae maito a thei han. 12 Cathut
hmalah khoungroe hmaisaan hoi kakawi e tong-
ben buet touh a la vaiteh, kanui lah phawm
e hmuitui kutvang touh hoi, lukkarei yap e
athunglah kdenkhai han. 13 Aron ni duenae

dawk hoi a hlout nahanelah hmuitui e hmaikhu
ni lawkpanuesaknae thingkong khuem hmuitui

sak hanelah BAWIPA hmalah hmuitui van a
phuen han. 14 Maito thi youn touh a la vaiteh,

Kanitholah thingkong khuem van a kutdawn hoi
a kahei han. Thingkong khuem a hmalah hai vai
sari touh a kutdawn hoi a kahei han.

15 Hathnukkhu, taminaw hanelah yon thueng-
nae hmae a thei vaiteh, a thi hah lukkarei yap
e athunglah a kdenkhai hnukkhu, maito thi a
kahei e patetlah thingkong khuem van thoseh,
a hmalah hai thoseh, a kahei han. 16 Isarel
miphunnaw e thounghoehnae yon dawk thoseh,
katapoenae yon pueng dawk thoseh, hmuen
kathoung hanelah yonthanae a sak han. Hot-
telah, Isarel miphunnaw thounghoehnaw yon
thung kaawm e naw kamkhuengnae lukkareiim
hanelah a sak han. 17 Hmuen kathoung koe

yonthanae sak hanelah, a kden nah, ama
hanelah a imthungnaw hanelah, Isarel mi-
phun abuemlah hanelah, yonthanae a sak teh,
a tdco hoehroukrak tamimaya kamkhuengnae
lukkareiim thung apihai awm mahoeh.

18 BAWIPA hmalah khoungroe koe bout a taco
vaiteh, yonthanae a sak hanelah, maito thi, hmae
thi, a la vaiteh khoungroe kinaw dawk a hlun
han. 19 Thuengnae khoungroe van hai hote thi
hah a kutdawn hoi vai sari touh a kahei vaiteh,
Isarel miphunnaw e thounghoehnae a thoung
sak han.

20 Hottelah, hmuen kathoung hanelah,
tamimaya kamkhuengnae lukkareiim hanelah,
khoungroe hanelah, yonthanae a sak hnukkhu,
hmae a hring lah a thokhai han. 2! Aron ni
kahring e hmae 1 van a kut kahni touh hoi
a toung vaiteh, Isarel miphunnaw e yonnae
naw hoi a sakpayonnae pueng yonpapho vaiteh,
hmae 10 van a toung pouh hnukkhu, a rawi e
tami buet touh ni kahrawngum a ceikhai han.
22 Ahnimae yonnae pueng tami ohoehnae hmuen
koe ka cetkhai e hote hmae hah kahrawngum a
tha han.

23 Aron ni tamimaya kamkhuengnae
lukkareiim thung bout a kden vaiteh, hmuen
kathoung koe apasuek a kden navah, a kho e
loukloukkaang e khohna a kho e hah a rading
vaiteh, hmuen kathoung koe a ta han. 24 Hmuen
kathoung koe tui a kamhluk vaiteh amae khohna

a khohna hnukkhu, bout a taco vaiteh, Ama hoi
taminaw hanelah hmaisawi thuengnae sathei

hah a thueng vaiteh, Ama hoi aydnaw hanelah

yonthanae a sak han. 25 Yon thuengnae sathei

thaw teh khoungroe van vah hmai a sawi han.
26 Kahrawngum hmae ka tha e tami hai amae

khohna a pésu vaiteh tui a kamhluk hnukkhu,

a onae rim dawk bout a kden han. 27 Yon
thuengnae maito hoi yon thuengnae hmae thi

yonthanae sak hanelah hmuen kathoung koe

kdenkhai e hah rim alawilah a ceikhai han. A
pho, a moi, hoi a ei hah hmaisawi han. 28 Hmai

ka sawi e tami hai amae khohna a pasu vaiteh,
tui a kamhluk han. Hathnukkhu, roenae rim koe
a cel han.

29 Nangmouh ni na tarawi awh hane phung
teh Isarelnaw thoseh, nangmouh koe kaawm
e imyinnaw thoseh, Asari e thapa, hnin hra
hnin vah, thaw na tawk awh mahoeh. Na
kahat awh han. 30 Bangkongtetpawiteh, BAWIPA
hmalah nangmanaw yonnae pueng dawk hoi na
thoung awh nahanelah, hote hnin dawk vaihma
ni nangmouh na thoung a nahanelah yonthanae
a sak han. 31 Hote hnin teh nangmouh na kahat

nahanelah sabbath hnin lah ao dawkvah duem
na kdhat awh han. 32 A na pa e yueng lah

vaihma thaw ka tawk hanelah, apasueke vaihma
kut dawk hoi satui awi lah kaawm e tami ni yon-
thanae a sak han. Hote vaihma teh kathounge

lukkarei khohna a khohna han. 33 Hmuen
kathoung hanelah, tamimaya kamkhuengnae

lukkareiim hanelah, khoungroe hanelah, vaih-
manaw hanelah, tami pueng hanelah yonthanae
a sak han.

34 Hete phung teh Isarel miphunnaw ni a
yonnae kaawm pueng dawk, kum touh dawk vai
touh, yonthanae sak hanelah, nangmouh ni pou

na tarawi a hanelah, kdpoe e lah ao telah Cathut
ni Mosi koe lawkthui e patetlah Aron ni a sak.

17

Thuengnae hmuen

1 BAWIPA ni Mosi koe, 2 Nang ni Aron hoi
a capa, Isarel miphunnaw koe bout na dei
pouh han e teh, 3 Isarel miphun dawk e tami
buetbuet touh ni tu, hmae maito hah rim
thung a thei nakunghai thoseh, rim alawilah
a thei nakunghai thoseh, 4 Cathut e lukkareiim
hmalah, Cathut koe thuengnae sak hanelah,
tamimaya kamkhuengnae lukkareiim takhang
koe thokhai hoehpawiteh, hote tami teh hring-
nae a thei dawk a yon telah pouk han. Thi
ka palawng e hote tami teh a miphun dawk
hoi takhoe lah ao han. > Isarel miphunnaw
ni kahrawng um vah thueng e satheinaw hah
tamimaya kamkhuengnae lukkareiim takhang
hmalah, Cathut koe vaihma hmalah a thokhai
vaiteh, roum thuengnae a sak han. 6 Vaihma
ni hote sathei thi hah tamimaya kamkhuengnae
takhang teng e khoungroe van a kahei vaiteh,

athaw hai_Cathut koe hmuitui hanlah hmai a
sawi han. 7 Ahnimouh ni apasueke a kdyo awh

e patetlah hmalah kahraituilinaw koe thuengnae

bout sak awh mahoeh. Hete kdlawk teh ahnimae
miphun catounnaw ditouh a tarawi hane kalawk

lah ao.
8 Isarel miphun thoseh, nangmouh koe kho

ka sak e alouke miphun thoseh, hmaisawi
thuengnae hoehpawiteh, alouke sathei buetbuet
touh, a thueng navah, 9 BAWIPA koe thuengnae

a sak han navah, tamimaya kamkhuengnae
lukkareiim takhang koe a thokhai hoehpawiteh,
hote tami teh a miphun dawk hoi na takhoe awh
han telah ahnimouh koe na dei pouh awh han.

Thi ca cakanae .
10 Isarel miphunnaw na hoehpawiteh, nang-

mouh koe kho ka sak e alouke miphunnaw,
buetbuet touh ni thi cat pawiteh, hote tami
teh kai ni ka maithoe vaiteh a miphun dawk
hoi ka takhoe han. 11 Bangkongtetpawiteh, tak
hringnae teh thi dawk doeh ao. Nangmae na
sak e yontha nahanelah, hote thi hah nang koe
thuengnae khoungroe van ka poe toe. Tami e
yon katha thai e teh thi doeh. 12 Hatdawkvabh,
nangmouh dawk apihai thi na cat awh mahoeh.
Nangmouh koe kho ka sak e alouke miphunnaw
hai thi cat awh mahoeh telah Isarel miphunnaw
koe Kai ni ka ka poe.

13 Isarel miphunnaw hoehpawiteh nangmouh
koe kho ka sak e alouke miphunnaw buetbuet
touh ni a hrampa teh ca hanelah moithang tava
man pawiteh, thi a palawng vaiteh talai hoi a
paten han. 14 Thi teh moithang pueng e hringnae
lah ao. Hatdawkvah, nangmouh ni moithang

buetbuet touh e thi na cat awh mahoeh telah
Isarel miphunnaw koe ka ka poe. Moithangnaw

pueng ni a hringnae teh thi dawk ao dawkvah,

thi ka cat e tami teh takhoe roeroe lah ao
han. 15 Amahmawk kadout e saring, sarang

ni a kei e caha ka cat e, mae miphun, alouke
miphun thoseh, amae khohna a pasu vaiteh tui
a kamhluk han. Tangmin totouh kathounghoehe
lah ao. 16 Khohna pasu hoeh, tui hai kamhluk

hoehpawiteh amae a yonnae ama ni a khang han
telah BAWIPA ni ati.

18

Kamsoumhoehe napui tongpa yon cakanae

1 BAWIPA ni Mosi koe, 2 nang ni patuen na
dei pouh hane teh, Kai teh nangmae BAWIPA
Cathut lah ka o. 3 Nangmouh ni ouk na onae Izip
ram e nuencang thoseh, nangmouh na kaen khai
nahane ram Kanaan ram e a nuencang thoseh,
nangmouh ni na tarawi awh mahoeh. Ahnimae
lamthung hai na dawn awh mahoeh. 4 Kai ni
ka na poe e patetlah na tarawi awh vaiteh, Kaie
ka phunglam dawk na hring awh han. Kai teh
nangmae Cathut Jehovah lah ka o.

5 Hatdawkvah, Kaie ka phunglamnaw hah
tarawi awh. Hote phung ka tarawi e tami teh
hote phung lahoi a hring han. Kai teh BAWIPA

doeh.
6 Nangmouh thung dawk apihai ama hoi

kahnai e tami yonkhai mahoeh. Kai teh BAWIPA
doeh. 7 Nange na pa hoi kdkuen e na manu
na ipkhai mahoeh. Na manu lah ao dawkvah
na yonkhai mahoeh. 8 Na pa e yu koe na hnai
mahoeh. Na pa hoi kdkuen e lah ao. 9 Im touh
dawk rei khe e thoseh, alouke kho dawk khe e
thoseh, na tawncanu na ipkhai mahoeh. 10 Na
minca na ipkhai mahoeh. 11 Manu Alouklouk ei
teh, na pa buet touh e na tawncanu na ipkhai
mahoeh. 12 Na mani thoseh, 13 na manta thoseh,
14 na pa e hmaunawngha hoi kdkuen e a yuca
hai thoseh, 15 na capa e a yu, na langa hai
thoseh, 16 hmaunawngha hoi dueng kakuen e

na hmaunawngha e a yu hai thoseh, na ipkhai
mahoeh. 17 Na yu hoi kdhnai lah kaawm e na yu
e canu, na yu e minca na ipkhai mahoeh. Hot
patet hateh, kahawihoehe hno doeh. 18 Na yu
a hring navah, runae na poe hoeh nahanlah a
nawngha na lat mahoeh. 19 Na yu a kampheng
lahun nah na ipkhai mahoeh.

20 Ayd yu na yonkhai mahoeh. Aya yu
yonkhainae teh mahoima kakhinsaknae doeh.
21 Na canaw hah Molek koe thuengnae lah
na sak mahoeh. Na Cathut e min na pathoe
mahoeh. Kai teh BAWIPA doeh. 22 Napui hoi
rei na i e patetlah tongpa hoi rei na ip mahoeh.

23 Panuetkatho e hno doeh. Ma kakhinsaknae
doeh. Saring na ka ipkhai mahoeh. Na-

pui hai thoseh, saring hoi na ip sak mahoeh.
Panuetkatho e lah ao.

24 Hot patet e hno hoi namamouh hoi

namamouh na kakhinsak awh mahoeh.
Bangkongtetpawiteh, hete hno a sak awh kecu

dawk, nangmae hmalah ka takhoe e miphunnaw

n1 hottelah a sak awh teh a khin awh toe.

25 Ahnimae ram hai a khin. A khin kecu dawk
Kai ni ka toun awh teh hote ram ni amae canaw
a palo awh han. 26 Nangmouh teh Kai ni ka

dei e phunglamnaw hah na tarawi awh han.
27 Hote ram ni hmaloe kaawm e miphunnaw a
palo e patetlah bout na khin awh vaiteh, na palo
awh hoeh nahanlah ram thung e tami thoseh,
nangmouh koe kho ka sak e alouke miphunnaw
thoseh, hot patet e panuettho e na sak awh
mahoeh. 28 Hot patet e hno panuettho e saknae
lahoi ahnimae ram teh a khin toe.

29 Hot patet e hno panuettho e ka sak e tami
teh a miphun dawk hoi takhoe lah ao han.
30 Hatdawkvah, hmaloe a sak a e panuettho e
singyoe, nangmouh ni dawn laihoi na kdkhinsak
awh hoeh nahanelah, kdlawk tarawi awh. Kai
teh nangmae BAWIPA Cathut doeh telah ati.

19

BAWIPA teh a thoung

1 BAWIPA ni Mosi koe, 2 Nang ni Isarel miphun,
rangpuinaw koe bout na dei pouh hane teh,
nangmae BAWIPA, Kai teh kathounge patetlah
nangmouh hai thoung van awh. 3 Tami pueng
ni na manu hoi na pa na bari awh han. Kaie
sabbath hnin hai na ya awh han. Kai teh nang-

mae BAWIPA Cathut doeh. 4 Kutsak na bawk
awh mahoeh. Ma hanelah hlun e cathutnaw
na sak awh mahoeh. Kai teh nangmae BAWIPA

Cathut doeh. 5> Roum thuengnae sathei BAWIPA
koe thuengnae na sak pawiteh, BAWIPA lung ka
youk lah na thueng awh han. 6 Thuengnae hnin
hoi atangtho hnin dawk na ca awh han. Cawi
pawiteh, a tawkkahnin teh hmai na sawi awh
han. 7 Tawkkahnin dawk yitca nakunghai na
cat awh pawiteh, panuettho e lah ao. Lungyouk

lah awm mahoeh. 8 Ka cat e tami teh BAWIPA
thoungnae a khinsak dawkvah, a yonnae phu teh

ama ni a khang han. Hote tami teh a miphun
dawk hoi takhoe lah ao han.

Namahoima patetlah na imri lungpataw
9 Na law dawk e cang na a torei teh, lawrai
lae koung na a awh mahoeh. Cabong bout na

hrawm a torei hai na pahnim a e bout na hrawm
awh mahoeh. 10 Misur paw hai koung na khi
awh mahoeh. Kacawie a paw bout na khi awh
mahoeh. Hote a paw teh, kamathoe e tami, hoi
imyinnaw hanelah, na pek awh han. Kai teh
nangmae BAWIPA Cathut doeh. 11 Aya e hno na
parawt awh mahoeh. Aya na dum awh mahoeh.

Buetbuet touh laithoe na kddei awh mahoeh.
12 Kaie min lahoi kahmanhoeh lah thoe na ka
bo awh mahoeh. Na Cathut e min mathout sak
awh hanh. Kai teh BAWIPA doeh. 13 Na imri e
hno kamsoum hoeh lahoi lawm hanh. Thama
lahoi lat pouh hanh. Counnae phu hah karum

loum sak hanh. 14 Hndpang thoe na bo mahoeh.
Mitdawn hmalah kamthui kawi hno na tat pouh

mahoeh. Na Cathut hah barih. Kai teh BAWIPA
doeh. 15 Lawkcengnae koe kamsoum hoeh lah

lawk na ceng mahoeh. Kamathoe e noutna
laipalah awm hanh. Athakaawme tami minhmai

khen hanh. Na imri hah kamsoum lah lawk
na ceng han. 16 Aydnaw minhmai mathoenae

kamthang hah dei hanelah na taminaw koe na

kdhlai mahoeh. Na imri runae kdhmo sak
hanlah na kacai mahoeh. Kai teh BAWIPA doeh.
17 Na lung thung hoi na hmaunawngha hmuh-

manae na tawn mahoeh. Na imri a payonnae
hah pak khen laipalah na yue katang han. 18 Na
taminaw ni nang koe payon awh pawiteh, bout
pathung hanh. A yonnae hah pdkuem pouh
hanh. Na imri hah nama patetlah lungpataw.
Kai teh BAWIPA doeh.

Kaie cangkhainae na tarawi han
19 Kaie phunglawk na tarawi awh han. Aphun
alouklouk e saring a napui, a na tongpa ava

na yawng sak mahoeh. Cati alouklouk e mak
k&kalawt lah law dawk na patue awh mahoeh.
Pahla hoi tumuen carouk teh kawng e khohna

na khohnat awh mahoeh. 20 Paluen hanelah
sut ham teh ratang hoeh rae a sannu ka ipkhai

e tami teh hemnae a khang han. Hote napui

teh amae san lah ao dawkvah thei lah awm
mahoeh. 21 Tongpa ni hai kdtapoe thueng na-

hanelah, tutan buet touh tamimaya kamkhueng-
nae lukkareiim takhang koe BAWIPA koevah a
thokhai han. 22 Hote tongpa ni a sakpayon
e yontha nahanelah, kdtapoe thuengnae tutan
hah, vaihma ni BAWIPA hmalah a thueng han.
Hote tongpa teh yon ngaithoum lah ao han.

23 Nangmouh koe Kai ni na poe e ram dawk na
pha awh toteh, cakawi thingthai aphunphun na
ung awh hnukkhu, kum thum touh thung kapaw
e a pawnaw hah, vuensoma hoeh e a paw telah
na pouk awh vaiteh, na cat awh mahoeh. 24 A
kum palinae kapaw e a paw pueng teh a thoung
dawkvah BAWIPA pholen nahanelah pasoum lah
ao. 25 A kum panganae a pawnaw hah na ca awh
han. Hottelah na sak pawiteh thingthainaw hoe
a paw han. Kai teh nangmae BAWIPA Cathut lah
ka o.

26 A thi hoi bangpatet e a moi hai mek na

cat awh mahoeh. Tami na 4n mahoeh. Kut
na khet hoi khueyue lawk na dei mahoeh.

27 Na 14 kakalup lah na sam na ngaw mahoeh.
Pakhamuen na ngaw mahoeh. 28 Kadout e tami
hanelah na tak na a mahoeh. Mangkdkhuinae
na sak mahoeh. Kai teh BAWIPA doeh.

29 Na canu kayawt sak hanh. Hoehpawiteh

ram ni kdyawt e koe kabang vaiteh, kahawi-

hoehe hno hoi akawi han. 30 Sabbath hnin hah
na ya han. Kaie hnin kathoung hah na bari han.

Kai teh BAWIPA doeh.

31 Nama hoi nama kakhinsak hanelah kahrai
khueyue koe, kamlang hanh. Hmaui hai tawng

awh hanh. Kai teh nangmae BAWIPA Cathut
doeh.

32 Sam ka po e hmalah kangdout nateh,
matawng e minhmai na bari han. Na Cathut hah
na taki han. Kai teh BAWIPA doeh. 33 Nangmouh
koe karayen e imyin hah na rektap mahoeh.
34 Nangmouh koe kadrayen e imyin hah na
tami patetlah na pouk han. Nama patetlah na
lungpataw han. Nangmouh teh Izip ram vah
imyin lah ouk na o awh toe. Kai teh nangmae
BAWIPA Cathut doeh.

35 Bangnuenae, Khingnae, tonae dawkvah

kamsoum hoeh lah na sak mahoeh. 36 Kahman
e yawcu, khinglung, Kahman e ephah, kahman e

hinnaw hah na hno han. Kai teh Izip ram hoi
nangmouh ka tdcawtkhai e nangmae BAWIPA
Cathut lah ka o. 37 Kaie phunglamnaw puenghoi
lawk tdtueng e naw pueng hah na tarawi awh
han. Kai teh BAWIPA doeh telah ati.

20

Camo thueng reknae

1 BAWIPA ni Mosi koe, nang ni Isarel miphun-
naw koe bout na dei pouh hane teh, 2 Isarel
taminaw thoseh, Isarelnaw koe kho ka sak e
alouke miphunnaw thoseh, amae canaw Molek

koe, ka poe e tami teh thei roeroe han. Kho-
canaw ni talung hoi a dei awh han. 3 Kaie hmuen
kathoung kakhin sak niteh, Ka min kathoung
kamathout sak niteh, amae canaw Molek koe ka
poe e tami teh, Kai ni mithmaithung sin vaiteh,
a miphun dawk hoi ka takhoe han. 4 Amae
canaw Molek koe ka poe e tami hah, khocanaw ni
nout laipalah thet awh hoeh pawiteh, 5 Hottelah
kaawm e tami hoi a imthungkhunaw hah, Kai
ni mithmaithung sin vaiteh, ahni hai thoseh,
ahni hoi cungtalah Molek koe, ka kdyawtnaw
hai thoseh, ahnimae miphun dawk hoi ka takhoe

han.
6 Lam ka phen ni teh kahrai khueyue

koe kamlang e taminaw hoi camkathoumnaw
koe kdyawt e naw hah, mithmaithung sin
vaiteh, a miphun dawk hoi ka takhoe han.
7 Nangmae BAWIPA KAI Cathut teh kathoung
dawkvah nangmouh hai kathoung sak awh
nateh, kathoung lah awm awh. 8 Kaie ka
phunglamnaw hah na tarawi awh han. Kai teh
BAWIPA, nangmouh na kathoung sak e BAWIPA

doeh. _ .
9 Apipatethai a manu, hoi a na pa thoe ka bo e

tami pueng teh, thei roeroe lah ao han. A manu
hoi a na pa thoe a bo dawkvah, a thi phu teh
amae 10 dawk a bo han.

Kamsoumhoehe napui tongpa yon reknae

10 Aya yu yonkhai pawiteh, ka uicuk e napui
hoi tongpa hah mek thei lah ao han. 11 Apihai
a na pa e yu yonkhai pawiteh, a na pa kaya
sak e lah ao dawkvah, hote napui hoi tongpa
mek thei lah ao han. Ahnimae thi phu teh

amae 10 dawk a bo han. 12 Apihai amae langa
ipkhai pawiteh, ahnimouh roi panuettho e hno
hah a sak dawkvah, mek thei lah ao han.
13 Apihai napui ikhai e patetlah tongpa reira
ipkhai pawiteh, ahnimouh roi teh panuettho e
hno a sak roi dawkvah, mek thei lah ao han.
Ahnimoubh roi e thi phu teh amamouh roi dawk a
bo han. 14 Apihai a manu hoi canu a yu lah mek
lat pawiteh, Hot teh, kahawihoehe hno doeh.
Nangmouh koevah kahawihoehe hno ao hoeh
Eahanelah, ahnimanaw teh hmai na sawi awh
an.

15 Apihai saring ipkhai pawiteh, ahni teh thei
lah ao han. Hote saring hai thei lah ao han.
16 Napui ni saring koe k& ipkhai sak pawiteh,
hote napui hoi saring teh mek thei lah ao han.
Ahnie thi phu teh amae lG dawk a bo han.
17 Tongpa ni a tawncanu, a na pa e canu, na
hoehpawiteh, a manu e canu a yu lah a paluen
teh ipkhai pawiteh, hot hateh, kamsoumhoehe

hno doeh. Ahnimouh roi teh a taminaw e
hmaitung hoi takhoe lah ao han. Hote tongpa

teh amae tawncanu a okhai dawkvah a yonnae
phu ama ni a khang han. 18 Tongpa ni kampheng
lahun e napui ipkhai pawiteh, thi palawng
hanlah a lungkuep roi dawkvah, ahnimouh roi
teh a miphun dawk hoi takhoe lah ao han. 19 Na
mani hoi na manta na ipkhai mahoeh. Hottelah,
kdhnai e imthung hoi ka ipawm e tami teh
amamae yonnae a khang han. 20 Tongpa ni a
na pa e hmaunawngha yu ipkhai pawiteh, a na
pa e hmaunawngha hoi dueng kdkuen e a ikhai
dawkvah, ahnimouh teh amae yon phu teh amae

la dawk a bo han. Carde laihoi a due han.
21 Tami ni a hmaunawngha e yu ipkhai pawiteh,

kakhin e hno lah ao. A hmaunawngha hoi dueng
kakuen e a ikhai dawkvah, ahnimouh teh caroe
lahoi a due han.

22 Kai ni nangmouh na hrawi awh teh, kho na

sak hane ram ni na palo awh hoeh nahanelah,
Kaie phunglawknaw pueng na tarawi awh han.
23 Nangmae hmalah ka takhoe e miphunnaw
e singyoe hah na tarawi awh mahoeh. Ahni-
manaw ni hot patet e hno a sak awh dawkvah
ka panuet. 24 Ahnimae ram lah kaawm e sanutui
hoi khoitui a lawngnae ram hah, nangmouh ni
raw lah na coe awh hanelah, Kai ni khoeroe na
poe awh han telah Kai ni ki na poe awh toe. Kai
teh alouke miphunnaw hoi nangmouh na kapek
e nangmae BAWIPA Cathut lah ka o.

25 Hatdawkvah, kathounge moi,
kathounghoehe moi, kathounge tava,
kathounghoehe tavanaw hah na kapek han. Kai
ni kapek e patetlah Kathounghoehe moi, tava,
talai dawk a von hoi kdva e saring buetbuet

touh lahoi namahoima k&khinsak awh hanh.
26 Kai Cathut, kathoung dawkvah nangmouh na

panki teh Jentelnaw hoi na kapek dawkvah, Kai
hanelah na kathoung awh han.

27 Tongpa thoseh, napui thoseh, kahrai
khueyue, camkathoum lah kaawm e tami teh
thei roeroe lah ao han. Hot patet e tami teh,
talung hoi dei lah ao han. Amae thi phu amae
14 dawk a bo han.

21

Thoungnae hoi Vaihmanaw

1 Cathut ni Mosi koe, nang ni Aron capa,
vaihmanaw koe bout na dei pouh hane teh, na
miphunnaw duenae dawk apihai na kékhinsak
awh mahoeh. 2 Hateiteh, kahnai poung e manu
napa, canaw, hmaunawngha, 3 Va ka tawn hoeh
rae na tawncanu hanelah, khin thainae ka a
tawn. 4Na tami khobawinaw hanelah kikhinsak
hanelah awm hoeh.

5Vaihma teh 14 hoi pAkhamuen ngaw mahoeh.

Atak hai kdbouk mahoeh. 6 Ahni teh amamae
Cathut hanelah a thoung han. Na Cathut e min

mathout sak awh hanh. Cathut e canei a thueng
awh dawkvah, a thoung han. 7 Ahni teh kayawt
e napui, a nuencang kahawihoehe napui, va
hoi kamphei e napui hoi na kdyuva mahoeh.
Bangkongtetpawiteh, vaihma teh Cathut hanelah
kathoung e lah ao. 8 Vaihma teh na Cathut
e vaiyel ka poe e lah ao dawkvah, amahoima
kadthoung naseh. Nangmouh na kathoung sak
e Kai BAWIPA teh kathoung dawkvah, ahni hai
nangmouh hanlah kdthoung naseh. 9 Vaihma
e canu ni amae tak a kdyo teh amahoima min
mathoenae sak pawiteh, a na pa min kamathout
sak e lah ao. Ahni teh hmai hoi sawi lah ao han.

10 Hmaunawngha thung dawk vaihma kacue
lah rawi teh, a 10 dawk satui awi lah kaawm
e teh, a khohna ravek hanh naseh. A I
dawk e lupawk rading hanh naseh. 11 Ro
koe cet hanh naseh. A manu hoi a na pa
hanelah kathounghoehe lah awm hanh naseh.
12 Hmuen kathoung koehoi tdcawt mahoeh.
Amae Cathut e hmuen kathoung khin sak ma-

hoeh. Bangkongtetpawiteh, amae Cathut ni

Iéaw}ilnae satui ahni dawk ao toe. Kai teh BAWIPA
oeh.

13 Tanglakacuem duengdoeh a yu lah a la
han. 14 Lahmai thoseh, Ma e napui thoseh, Min
mathoe ka phawt e napui thoseh, kdyawt e napui
thoseh, yu lah lat mahoeh. A miphun dawk e
tanglakacuem dueng hah a la han. 15 Amae capa

hah a taminaw koe min mathout sak mahoeh.
Kai Cathut teh ahnimanaw kathoung sak e doeh

telah ati.

16 BAWIPA ni Mosi koe, nang ni Aron koe
bout na dei pouh hane teh, 17 Na miphunnaw,
catounnaw dawk yon ka tawn e tami teh vaiyei
thueng hanelah tho hanh naseh. 18 Mitdawn,
khokkhem, a hnawng ka uek e, a kutkhok hloi
kasaw e taminaw, 19 kut ka lawt e, a khok
ka lawt e, 20 Hnamkhun, rahnoum, mitmawm,
raipha, ngavangrawca, yangmukhe e taminaw
teh bawk mahoeh. 21 Vaihma Aron phun dawk
e ka kuepcing hoeh e tami buet touh ni boehai
hmaisawi thuengnae hah hnai mahoeh. Tak
ka kuepcing hoeh e lah ao dawkvah, vaiyei
poe hanelah hnai mahoeh. 22 Kathounge vaiyei
thoseh, kathoungpounge vaiyei thoseh, amae
Cathut e vaiyei teh a ca han. 23 Tak ka kuepc-
ing hoeh dawkvah, hni yap e thung thoseh,
thuengnae khoungroe thoseh, cet awh mahoeh.
Telah hoehpawiteh, Kaie hmuen kathoung khin
payon vaih. Kai BAWIPA ni hote hmuennaw teh
kathoung sak toe ati.

24 Hottelah, Mosi ni Aron hoi capanaw, Isarel
miphunnaw pueng koe patuen a dei pouh.

1 BAWIPA ni Mosi koe bout a dei pouh e
teh, 2 Aron hoi capanaw ni kai hanelah thoung
sak laihoi ka min mathoe hoeh hanelah, Isarel
miphunnaw e kathounge hnonaw hoi amamouh
hoi kahla sak hanlah dei pouh. Kai teh BAW-
IPA doeh. 3 BAWIPA hanelah Isarel miphun-
naw thoung sak nateh, kathounge hnonaw hah,
thoung laipalah ka hnai e vaihmanaw teh, Kai

koehoi takhoe lah ao han. Kai teh BAWIPA doeh.
4 Ka hrikbei e hoi lacip patawnae ka tawn e

Aron e capanaw teh, a thoung awh hoehroukrak
kathounge hno cat awh mahoeh. Ro hoi kdkuen
lah kathounghoehe hno ka tek e tami, a yangtui
ka tidcawt e tami, > Ama kakhin sak thai e,
a von hoi ka kiva e saring ka tek e tami,
khinnae buetbuet touh hoi kdkhinsak e tami, hot
patet e tami kdbet e taminaw teh, ¢ Tangmin
totouh kathounghoehe lah ao awh han. Tui
kamhluk hoehpawiteh kathounge cat mahoeh.
7 Kani a khup hoi teh kathounge lah ao toung
dawkvah, Kathounge hno teh ahnimae rawca lah
ao dawkvah bout a ca han. 8 Ama pouk kadout e
saring, sarang ni a kei e caha cat mahoeh. Kai teh
BAWIPA doeh. 9 Vaihmanaw ni ka phunglam a
raphoe awh teh, a yonnae kecu dawk a due awh
hoeh nahanelah, Kaie phunglam a tarawi awh
han. Kai teh nangmouh kathoung sak e BAWIPA
doeh. 10 Alawilae tami ni kathounge hno poe e
hah, cat mahoeh. Vaihma im ka luen e imyin

ni cat mahoeh. Thaw tawk hanlah hlai e tami
ni hai cat mahoeh. 11 Vaihma ni phoisa hoi a

ran e tami, a kawk e taminaw ni hote rawca teh



BAWKNAE 22:12 Ixii BAWKNAE 22:22

a ca han. 12Vaihma canu teh alawilae tami ni
a yu lah lat pawiteh, kathounge hno poe e hah

cat mahoeh. 13 Hateiteh, a v a due nakunghai
thoseh, a vd hoi kamphei nakunghai thoseh, ca
khe laipalah a na pa im bout a ban teh a nawnae
patetlah bout awm pawiteh, a na pa ni a ca e

bout a ca han. Alawilae tami ni cat mahoeh.
14 Tami ni kathounge hno panuek laipalah cat

payon pawiteh, ca payonnae hno phu hoi pung
panga touh dawk pung touh vaihma koe bout
a sin han. 15 Isarel miphunnaw ni BAWIPA
koe poe e kathounge hnonaw hah, khin sak
mahoeh. 16 Hote hnonaw ka cat payon ni teh
sak payonnae yon teh amamouh ni a khang
han. Bangkongtetpawiteh, Kai teh nangmouh
kathoung sak e BAWIPA doeh.

Daw kawi e thuengnae

17 BAWIPA ni Mosi koe, nang ni Aron hoi a
canaw, Isarelnaw pueng koe patuen na dei pouh
han e teh, 18 Isarel miphun thoseh, Isarelnaw koe
kho ka sak e Jentelnaw thoseh, lawkkam e lahoi
poe e hno, lungtho lahoi poe e hno lah kaawm
e hmaisawi thuengnae Cathut koe thueng han
na ngai pawiteh, 19 Cathut lungyouk nahanelah
kacueme tu, hmae, hoi maitotannaw hah na poe
awh han. 20 Toun kaawm e saring na poe awh
mahoeh. Poe pawiteh Cathut ni a lungyouk

mahoeh.
21 Lawkkam e lahoi poe e, lungtho e lahoi

poe e tu, hmae, hoi maitonaw hah BAWIPA koe
roum thuengnae lah poe han na ngai pawiteh,
a lungyouk thai nahanlah, akuepcing han. Toun
han buet touh boehai awm han naseh. 22 A mit

ka dawn e, A hru ka lawt e, a tak ka kuep hoeh
e, a hma ka cat e, ka padphu e, ka raipha e,
hot patet e patawnae buet touh awm pawiteh,
Cathut koe poe mahoeh. 23 Ma lungtho hoi
poenae dawk teh, maito thoseh, tu thoseh, a
takthai ka vout e lahoi poenae dawk teh hot
patet e hah a lungyouk mahoeh. 24 A yangtuen
buet touh ka khe e, hoehpawiteh, ka tangpawk
e, hoehpawiteh phengcatai e teh Cathut koe
poe mahoeh. Nangmae ram thung hot patet e
thuengnae na sak awh mahoeh. 25 Hot patet e
saring hah Jentelnaw ni ka poe nakunghai toun
ao dawkvah na Cathut e pawi hanlah poe hanh
naseh. Poe pawiteh a lungyouk mahoeh telah ati.

26 BAWIPA ni Mosi koe bout a dei pouh e teh,
27 Tu, hmae hoi maito naw a khe navah, hnin sari
touh thung a ca hoi a manu na papek awh ma-
hoeh. A hnin taroe hnin hoi doeh, BAWIPA koe
hmai thuengnae hanlah a khout. 28 Maito thoseh,
tu hoi hmae thoseh, a manu hoi a ca hnin touh
dawk mek na thet mahoeh. 29 Hahoi, BAWIPA
koe lunghawilawkdeinae thuengnae poe hanlah
na ngai pawiteh a lungyouk lah poe haw. 30 Hnin
touh hoi be na ca han. Atangtho ditouh na pek
mahoeh. Kai teh BAWIPA doeh. 31 Nangmouh ni
kaie kdpoelawknaw na tarawi awh han. Kai teh
BAWIPA doeh. 32 Ka min kathoung heh na khin
sak awh mahoeh. Isarelnaw ni BAWIPA a thoung
telah a panue awh han. 33 Kai teh nangmae
Cathut lah ka o nahanlah, Izip ram hoi na ka
tdcawt sakkung hoi na kathoung sakkung lah ka
0. Kai teh BAWIPA doeh telah ati.

23

BAWIPA e Pawinaw

1 BAWIPA ni Mosi koe, nang ni Isarelnaw koe
bout na dei pouh hane teh, 2 Nangmouh ni na
sak e kathounge kamkhuengnae, Kai BAWIPA e
pawinaw teh; Hnin taruk touh thung thaw na

tawk awh han. Hnin sari hnin teh kdhatnae
sabbath hnin, kathoung kamkhuengnae lah ao.

Sabbath

3 Hnin taruk touh thung thaw na tawk awh
han. Hateiteh, hnin sari hnin teh kahatnae,
kamkhuengnae hnin kathoung lah ao dawkvah
bang thaw haiyah na tawk awh mahoeh, na onae
pueng koevah BAWIPA hanlah sabbath hnin lah
ao.

Ceitakhai

4 Ama tueng nah nangmouh ni na pathang
awh hane kathounge kamkhuengnae lah kaawm
e Cathut pawinaw teh; 5> Apasueke thapa, hnin
hlaipali, tangmin nateh BAWIPA e ceitakhai
pawi doeh. 6 Hote thapa, hnin hlaipanga hnin
teh BAWIPA hanlah tonphuenhoehe pawi lah
ao. Hnin sari touh thung tonphuenhoehe na
ca awh han. 7 Apasuek hnin vah kathoung
kamkhuengnae na sak awh han. Bang thaw hai
na tawk awh mahoeh. 8 Hateiteh, hnin sari touh
thung BAWIPA koe rawca thuengnae na sak awh
han. Asari hnin nah kathoung kamkhuengnae
na sak han. Hat hnin nah, bang thaw hai na tawk
mahoeh telah a ti.

Aluepaw

9 Cathut ni Mosi koe bout a dei pouh e teh,
nang ni Isarel miphunnaw koe patuen na dei
pouh hane teh; 10 Kai ni na poe e ram dawk na
pha awh toteh, cang na a awh toteh, apasuek
na a e cabong buet touh vaihma koe na thokhai
awh han. 11 Nangmouh ni a lungyouk awh
nahanlah vaihma ni sabbath hnin atangtho vah
hote cabong hah Cathut hmalah a kahek han.
12 Cabong a kaheknae hnin dawkvah ava ka cawt

hoeh rae tutanca hah BAWIPA hanlah hmaisawi
thuengnae a sak han. 13 Hote thuengnae hoi

ka kadkuen e tavai thuengnae teh Cathut koe
hmuitui hanlah hmaisawi thuengnae lah kaawm
e satui hoi kalawt e tavai ephah pung hra pung
touh kalawt e lah ao han. Awi thuengnae

teh misurtui buet touh han. 14 Na Cathut koe
thuengnae hnin a pha hoehnahlan vah, vaiyei,

vaicakuem karé e, anhla kahring a pawhik na
cat awh mahoeh. Hetteh, na onae hmuen pueng
koe na catoun ditouh na tarawi hane phunglam
lah ao.

A yat pawi
15 Kahek thuengnae cabong na thokhainae
hnin, sabbath hnin atangtho hoi sabbath avai

sari totouh na touk awh han. 16 Sabbath avai
sarinae atangtho amom hoiyah hnin 50 touh na

touk hnukkhu, Cathut koe tavai thuengnae a tha
lah bout na sak han. 17 BAWIPA hanlah aluepaw,
ton ni a po sak e tavai ephah pung hra pung hni
hoi sak e kahek hane vaiyei kahni touh na im
hoi na sin awh han. 18 Hote vaiyei hoi ava ka
cawt hoeh rae tuca sari touh, maitotanca buet
touh, hmae kahni touh, tavai thuengnae, awi

thuengnae hoi cungtalah BAWIPA koe hmuitui
nahanlah hmai hoi sawi e thuengnae lah kaawm
e hmaisawi thuengnae sathei hah na thueng awh
han. 19 Yon thuengnae lah hmaeca buet touh
thoseh, roum thuengnae hanlah ava ka cawt
hoeh rae tuca kahni touh thoseh, na thueng
han. 20 Vaihma ni aluepaw, vaiyei hoi cungtalah
a kahek vaiteh, tuca kahni touh a sin vaiteh
BAWIPA hmalah kahek thuengnae a sak han.
Hote hnonaw haiyah vaihma hanlah BAWIPA
hmalah kathounge hno lah ao. 21 Hote hnin
dawk kathoung kamkhuengnae hah na sak awh
han. Thaw banghai na tawk awh mahoeh. Na
onae hmuen pueng koe na ca catoun ditouh na
tarawi awh hane phunglawk lah ao. 22 Na law
dawk cang na a awh navah, lawri totouh koung
na a awh mahoeh. Cabong na pdhma e hah bout
na racawng mahoeh. Hotnaw teh karoedengnaw
hoi imyinnaw hanlah na pek pouh han. Kai teh
nangmae BAWIPA Cathut doeh telah a ti.

Mongka

23 BAWIPA ni Mosi koe, nang ni Isarel mi-
phunnaw koe patuen bout na dei pouh hane
teh, 24 Nangmouh ni tha sari, apasuek hnin nah
mongka ueng pawi kathoung kamkhuengnae
sabbath hnin hah na ya awh han. 25 Thaw na

tawk awh mahoeh. BAWIPA hanlah hmaisawi
thuengnae na sak han telah a ti.

Roumnae hnin
26 Cathut ni Mosi koe bout a dei e teh, 27 Tha
sari, hnin hra navah, yonthanae hnin, kathoung
kamkhuengnae saknae hnin lah ao. Khang laihoi

BAWIPA hanlah hmaisawi thuengnae na sak
awh han. 28 Hote hnin dawk bang thaw hai

na tawk mahoeh. Na BAWIPA Cathut hmalah
yonthanae hnin lah ao. 29 Hote hnin nah, ka

ya hoeh e taminaw teh amae miphun dawk hoi

takhoe lah ao han. 30 Hote hnin dawk thaw
buetbuet ka tawk e tami teh a miphun dawk

hoi a takhoe vaiteh ka raphoe han. 31 Bang

thaw hai na tawk awh mahoeh. Na onae hmuen
pueng koe na ca catoun ditouh na tarawi awh

hane phunglawk lah ao. 32 Hote hnin teh yanae
hnin lah ao. Atako hnin tangmin lahoi atangtho
tangmin ditouh na ya awh han. 33 Cathut ni Mosi
koe, nang ni Isarel miphunnaw koe patuen bout
na dei pouh hane teh, 3¢ Nangmouh ni tha sari,
hnin hrahlaipanga hnin hoi hnin sari touh thung
Cathut hanelah lukkarei pawi na sak awh han.
35 Apasuek hnin dawk kathoung kamkhuengnae

na sak awh han. Thaw na tawk awh mahoeh,
36 Hnin sari touh thung BAWIPA koe hmaisawi

thuengnae na sak awh han. A hnin taroe hnin
haiyah, kathoung kamkhuengnae hoi BAWIPA
koe hmaisawi thuengnae hah na sak awh han.
Ka talue e kamkhuengnae lah ao dawkvah thaw
na tawk awh mahoeh. 37 Hotnaw teh, BAW-
IPA e sabbath hnin, BAWIPA koe pasoumhno,
38 Lawkkamnae lahoi thuengnae, lungtho lahoi
thuengnae hloilah hnin touh hoi hnin touh
BAWIPA koe hmaisawi thuengnae, tavai thueng-
nae, sathei thuengnae hoi awi thuengnae naw
sak e lah kathoung kamkhuengnae, BAWIPA e
pawinaw lah ao. 39 Hotnaw hloilah, law dawk
e caticamu pakhueng hnukkhu, tha sari, hnin

hrahlaipanga hnin hoi hnin sari touh thung
BAWIPA koe pawi na to awh han. Apasuek
hnin hoi a taroe hnin vah sabbath na ya awh
han. 40 Apasuek hnin dawk a paw kahawihloe e,
samtue kang hoi a hna karung e thingkangnaw
hah a sin awh teh, Nangmae BAWIPA Cathut
hmalah hnin sari touh thung na lunghawi sak
awh. 41 Hote pawi hah kum kum touh dawk hnin
sari touh thung Cathut hanlah na sak awh han.
Na miphun na catoun ditouh tarawi hane kawi
phunglawk lah ao. 42 Hote pawiteh thapa ayung
sari nah na sak awh han. 43 Isarel miphunnaw
Izip ram hoi tdcokhai navah, thingkang rim
dawk o saknae hah na miphun, na catounnaw ni
a panue thai nahanelah, Isarelnaw teh thingkang

rim dawk hnin sari touh ao han. Kai teh
nangmae BAWIPA Cathut doeh a ti. 44 Mosi ni

hai BAWIPA e pawinaw hah Isarel miphunnaw
koe na pathang pouh.

24

Hmaiimnaw

1 BAWIPA ni Mosi koe bout a dei e teh,
2 Rangpui kamkhuengnae lukkareiim dawk
lawkpanuesaknae lukkarei yap e alawilah,
hmaikhom dawk hmai pou a ang nahanlah, Olive
paw na phawm vaiteh, na lae olive satui hah
Isarel miphunnaw ni nang koe thokhai hanelah
patuen dei pouh. 3 Aron ni hai tangmin hoi

amom totouh Cathut hmalah hote thaw a tawk
han. Na miphun na catounnaw ditouh tarawi

hane k& poe e lah ao. 4 Kathounge hmaiimkhok

dawk hmaiimnaw hah Cathut hmalah Aron ni
pou a rakueng han.

Lukkareiim hanelah vaiyei

5> Nang ni tavai na la vaiteh, ephah pung hra
pung hni touh e hah vaiyei buet touh lah, vaiyei
hrahlaikahni touh na sak hnukkhu, ¢ BAWIPA
hmalah kathounge caboi van vah, vaiyei taruk
taruk touh hoi pung hni telah na pacoung han.
7BAWIPA koe hmaisawi thuengnae lah kaawm e
pahnim hoeh nahanelah, hote vaiyei pung hni
touh e van vah, kathounge frankinsen na ta
han. 8 Cathut e lawkkam patetlah Isarelnaw e
kut dawk hoi daw e vaiyei hah, Aron ni Cathut
hmalah sabbath hnintangkuem pou a rakueng
han. 9 Hote vaiyei teh Aron hoi a canaw e lah ao
dawkvah hmuen kathoung dawk a ca awh han.
BAWIPA koe hmaisawi thuengnae thung dawk
hote vaiyei teh a yungyoe phunglam patetlah
Aron hanlah kathoungpounge lah ao telah a ti.

Pathoenae

10 Hahoi Isarel napui e capa, a na pa teh Izip
tami, Isarelnaw onae koe a cei teh, Isarel napui
e capa hoi Isarel tami e capa teh roenae rim
thung a kayue roi. 11 Cathut e min a pacekpahlek
teh thoe a bo. Ahnie a manu teh Dan miphun,
dibri e canu Shelomith lah ao. 12 Ka payon e
tami hah Mosi koe a thokhai awh teh, BAWIPA
e ngainae a panue hoehroukrak a paung awh.
13 BAWIPA ni Mosi koe, 14 Thoe ka bo e tami hah
rim alawilah a hrawi awh teh, ahnie lawk ka
thai naw pueng ni a 10 van kut a toung pouh
hnukkhu, rangpuinaw ni talung hoi dei awh

naseh. 15 Nang ni Isarel miphunnaw koe patuen
na dei hane teh, Cathut thoe ka bo e tami teh ama
ni a khang han. 16 Cathut e min ka pacekpahlek e
tami teh thei roeroe lah ao han. Rangpuinaw ni
hote tami hah talung hoi a dei katang awh han.
A miphun thoseh, alouke miphun thoseh, a min
pacekpahlek pawiteh thei lah ao han.

Mit hanelah mit
17 Tami ka thet e tami hai thei roeroe lah ao
han. 18 Saring ka thet e tami hai katawnkung koe

buet touh thet pawiteh buet touh aphu a rawng
pouh awh han. 19 Tami ni a imri lungpataw
sak pawiteh, ahni koe a sak e patetlah ama ni a
khang han. 20 A hru hanlah a hru, mit hanlah
mit, ha hanlah ha, ahni koe patawnae na sak
e patetlah nama hai patawnae na khang han.
21 Saring ka thet e tami teh buet touh hanelah
buet touh bout a poe han. Tami ka thet e tami
teh thei lah ao han. 22 A miphun thoseh, alouke
miphun thoseh, ama dueng lahoi lawkcengnae
teh a khang han. Kai teh nangmae BAWIPA
Cathut doeh telah Mosi koe atipouh. 23 Thoe ka

bo e tami teh rim alawilah a hrawi awh vaiteh
talung hoi dei hanelah Mosi koe patuen a dei

pouh teh, Cathut ni Mosi koe lawkthui e patetlah
Isarel miphunnaw ni a sak awh.

25

Sabbath kum

1 Sinai mon dawk, BAWIPA ni Mosi koe, nang
ni Isarel miphunnaw koe patuen bout na dei
pouh hane teh, 2 Kai ni na poe e ram dawk

na pha awh toteh, Hote ram ni BAWIPA hanlah
sabbath ayd han. 3 Kum taruk touh thung law
hoi misur takha na sak awh vaiteh, apawhik na
pakhueng awh han. 4 Kum sarinae kum teh
BAWIPA hanlah sabbath kum, ram thung kaawm
e pueng kadhat vaiteh, sabbath yanae kum lah

ao. Law na sak mahoeh. Misur takha hai na
rasoun mahoeh. > Law dawk ama pouk kapaw e

apawhik hai na khi mahoeh. Na rasoun hoeh e
misur hai na khi mahoeh. Ram pueng kdhatnae
kum lah ao. ¢ Ram thung sabbath kum nah ka
tdcawt e apawhik pueng teh namamouh, napui
hoi tongpa, na thaw ka tawk e hoi, nang koe
kaawm e imyinnaw hoi, 7 ram thung kaawm e
saring pueng ni ca hane kawi lah ao han.

Jubili kum

8 Sabbath kum, kum sari touh na parei vaiteh,
kum sari vai sari touh tie kum 49 akuep
hnukkhu, ° Tha sari, hnin 10, yonthanae hnin
dawk mongka hah ram pueng dawk ueng sak
han.

10 Aruipanganae kum hah thoung sak vaiteh,
ram pueng dawk khoca pueng koe hloutnae
pathang han. Jubili kum lah ao dawkvah tami
pueng amae talai, amae phun koe a ban han.
11 Hote aruipanganae kum teh Jubili kum lah ao
dawkvah law na sak mahoeh. ama pouk kapaw

e hai na a mahoeh. Rasoun hoeh e misur takha
dawk e a paw hai na khi awh mahoeh. 12 Jubili

kum teh kathounge kum lah ao dawkvah law
dawk e apawhik dueng ca han. 13 Jubili kum
nateh tami pueng ni amae khoram lah a ban

awh han. 14 Nangmouh ni buet touh hoi buet
touh yorannae na sak pawiteh buet touh hoi buet
touh kdyue awh hanh. 15 Jubili kum aloum teh a
ngai rae kumnaw apawhik a paw nahan a kum
parei vaiteh yorannae na sak han. 16 Hottelah, a
paw paw na kum parei hoi yo e lah ao dawkvah,
kum ayoun apap e patetlah aphu payoun, paluen
lahoi yoran han. 17 Nangmouh teh buet touh hoi
buet touh kdyue awh hanh. Na Cathut taket awh.
Kai teh nangmae BAWIPA Cathut lah ka o.

18 Nangmouh ni ka phunglam hah na tarawi
pawiteh hote ram dawk lungmawng lahoi kho na
sak awh han. 19 Talai ni hai apawhik a taco sak
vaiteh, kaboumlah na ca awh vaiteh, lungmawng
lah kho na sak awh han. 20 Nangmouh ni hai
asari kum nah, kaimouh ni bangtelamaw ka ca
awh han. Law ka sak awh hoeh. Apawhik hai
ka pakhueng awh hoeh na tet awh pawiteh,
21' A kum taruk nah, nangmouh yawhawinae
na poe vaiteh, hote kum dawk kum thum touh
hane apawhik ka tdco sak han. 22 nangmouh

ni a kum taroe nah law na sak teh a kum tako
nah apawhik pakhuengnae totouh a karuem e

apawhik na ca awh han.

Hnopai rungngangnae

23 Talai hah aya pou tawn sak hanelah, yawt
hanh. Talai teh Kaie doeh. Nangmouh teh Kai
koe karayen e imyin lah na o awh. 24 Nangmouh
ni talai na tawn a e hmuen pueng bout ratangnae
k& na poe awh han. 25 Na hmaunawnghanaw
ni roedeng boilah a tawn e talai yawt pawiteh,
kahnai e hmaunawngha ni a yo e talai hah bout

ratangnae ka ao han. 26 Hote talai hah ka ratang
hane buet touh hai awm hoehpawiteh, ka tawn
karuem ni ama ni bout ratang thai pawiteh, 27 A
yonae kum hah a touk vaiteh, aphu yit touh bout
poe naseh. Hote talai teh bout a coe han. 28 Bout
poe thai hoehpawiteh, a yo e hno hah Jubili kum
totouh ka ran e kut dawk ao sak han. Jubili kum
nah tha pawiteh, hmaloe e katawnkung e kut
dawk bout a pha han.

29 Khopui dawk e im hah imkung ni yawt
pawiteh, kum touh thung ratang thainae ka
ao sak han. 30 Kum touh thung ratang thai
hoehpawiteh, hote im ka ran e catounnaw ni
pou a tawn han. Jubili kum ka phat nakunghai
tha pouh mahoeh toe. 31 Rapan ka tawn hoeh e
kho dawk kaawm e im hah law patetlah a pouk
vaiteh, ratang thainae k& ao. Jubili kum pha
toteh a tha pouh han.

32 Hat navah, Levihnaw ni a tawn e khopui hoi
khopui dawk e imnaw teh nadtuek hai thoseh,
ratang thainae ka ao. 33 Levih ni a tawn e im hoi
kho thoseh, aya ni ran pawiteh, Jubili kum a pha
toteh a tha han. Bangkongtetpawiteh, Isarel mi-
phun dawk Levihnaw teh ama onae kho hoi im
hloilah alouke hno tawn hoeh. 34 Hateiteh, Levih
kho dawk kaawm e imlawnaw yawt mahoeh.
Pou a tawn awh han. 35 Nange na hmaunawngha
ni a roedeng lawi, imyin patetlah tho pawiteh,
nang koe o sak hanlah na kabawp han. 36 Ahni
koe apung na cat mahoeh. Na hmaunawngha
hah, nang koe o sak hanelah, na Cathut taket
loe. 37 Apung ngaihawi lahoi ahni koe tangka

thoseh, canei thoseh na cawi mahoeh. 38 Kai ni
Kanaan ram na poe awh teh, nangmae Cathut
lah ka o nahanlah nangmouh Izip ram hoi na ka
tdcawtkhai e nangmae BAWIPA Cathut doeh.

39 Na hmaunawngha ni a roedeng dawkvah
nang koe kdyawt pawiteh, san patetlah na hno
mahoeh. 40 Ahni teh hlai e patetlah thoseh,
imyin patetlah thoseh, nang koe ao vaiteh, Jubili
kum totouh na thaw a tawk han. 41 Hat navah,

ahni teh a canaw hoi a tdco vaiteh amae a
hmaunawngha, a mintoenaw e talai koe lah bout

a ban han. 42 Bangkongtetpawiteh, ahnimouh
teh Izip ram hoi ka ticokhai e ka thaw ka

tawk e lah ao dawkvah san lah o hanelah na
yawt mahoeh. 43 Ahni teh puenghoi na rektap

mahoeh. Na Cathut hah taket.

44 Nang ni na tawn hane sannu sanpa teh na
tengpam kaawm e Jentelnaw koe na ran han.
45 Hothloilah, nangmouh koe kho ka sak e alouk
ram e taminaw thoseh, na ram dawk a khe e
a canaw thoseh, na ran vaiteh na tawn han.

46 Ahnimanaw teh san dawk hoi ka khe e lah
ao teh, nang hoi na canaw ni raw lah na tawn

han. Na hmaunawngha, Isarel miphun dawk e
tho pawiteh, buet touh hoi buet touh puenghoi
na rektap mahoeh.

Mathoe ratangnae

47 Nangmouh koe kho ka sak e alouke tami
ni a tawnta ei teh, ahnie teng kho ka sak e na
hmaunawngha a roedeng teh, nang koe kho ka
sak e alouke ram e taminaw koe thoseh, a ca
catounnaw koehai thoseh, kdyawt awh pawiteh,
48 Yo hnukkhu, bout ratang thainae ki ao han.

A hmaunawngha lah kaawm e buetbuet touh
ni a ratang han. 49 A na hma, a panga, a
hmaunawngha koehoi rei ka tdcawt e imthung
buetbuet touh ni a ratang han. Ama ni ratang
thai pawiteh a ratang han. 50 Bawi hoi sannaw
teh yorannae kum dawk hoi kamtawng vaiteh,
Jubili kum totouh kum a parei hnukkhu, a kum
ayoun apap e patetlah thoseh, a hlainae tueng
khet lahoi thoseh, aphu teh to han. 51 Jubili kum
a pha hoehnahlan a thawtawknae kum ayoun
apap e parei vaiteh, 52 A ngai rae a kumtha ayoun
apap e patetlah ratang nahane aphu hah rannae
phu dawk hoi rayu vaiteh bout a paban han.
53 Ahni teh kum touh hnukkhu, kum touh hlai
e patetlah ao han. Na hmaitung vah rektap lah
awm hanh naseh. 54 Hottelah hoi ratang thai
hoehpawiteh, Jubili kum a pha toteh, ahni teh

a canaw hoi bawi e kut dawk hoi a hlout han.
55 Bangkongtetpawiteh, Isarelnaw teh ka thaw ka

tawk e lah ao awh. Izip ram hoi ka tacokhai e
ka thaw ka tawk e lah ao awh. Kai teh nangmae
BAWIPA Cathut doeh.

26

Lawkngainae dawk yawhawinae

1 BAWIPA ni bawk hanlah kutsak thoseh,
talung ung e thoseh, meilam thuk e talung
thoseh, na sak awh mahoeh. Kai teh nangmae
BAWIPA Cathut doeh. 2 Kaie Sabbath hah na ya
awh vaiteh ka hmuen kathoung na bari awh han.

Kai teh BAWIPA doeh.
3 Kaie phunglawknaw hoi kdpoelawknaw hah

na tarawi pawiteh, 4 Ama tue nah kho ka rak

sak han, talai ni apawhik a tdco sak vaiteh
takha thung e thingthainaw ni a paw awh
han. 5 Canganae teh misur paw khinae tueng
totouh thoseh, misur paw khinae teh law tunae
tueng totouh thoseh, a pha vaiteh, nangmouh
ni kaboumlah na ca awh vaiteh, na ram dawk
lungmawngcalah kho na sak awh han. 6 Na ram
dawk taran karoum sak vaiteh, katarengkung
awm laipalah ihmutui lah na i awh han. Sarang-
naw hah na ram dawk hoi ka palei vaiteh na ram
pueng ni tahloi duenae dawk hoi a hlout awh
han. 7 Nangmouh ni na tarannaw na péalei awh
vaiteh, tahloi hoi na thei awh han. 8 Nangmouh
thung dawk tami panga touh ni taran 100 touh
na palei awh han. Tami 100 touh ni taran thong
hra, touh na péalei awh vaiteh, tahloi hoi na ta
awh han.

9 Yawhawinae na poe awh vaiteh na pungdaw
awh han. Nangmouh hoi lawkkam ka sak e
pou ka caksak han. 10 Na patung e caruem
abaw hoehnahlan, catha bout ao toung dawkvah
caruem teh na pahoung awh han. 11 Kai ni
panuet laipalah nangmouh koe lukkareiim ka o
sak han. 12 Nangmouh koe ka o vaiteh nangmae
Cathut lah ka o han. Nangmouh hai ka tami lah
na o awh han. 13 Izip ram dawk san na tang
awh hoeh nahanelah, Kai na BAWIPA Cathut ni
na tacokhai awh toe. Na kahnamrui ka a teh,
kalan lah na ceisak toe.

Lawkngaihoeh dawk reknae
14 Hateiteh, nangmouh ni ka lawk na ngai
awh hoeh, kdpoelawk abuemlah na tarawi awh
hoeh, 15 Ka phunglawknaw na panuet awh teh,

banglahai noutna laipalah kdpoelawk na tarawi
awh hoeh, lawkkam na raphoe awh pawiteh,
16 Nangmouh koe ka sak hane hnonaw teh, mit
ronae, lungpuennae, kaluekalapnae, kahawi thai
hoeh e patawnae hoi patawnae aphunphun ka
pha sak han. Cati na kahei eiteh, aphu awm
hoeh. Tarannaw ni a ca awh han.

17 Nangmouh na pahnawt awh vaiteh taran
hmalah na sung sak awh han. Nangmanaw teh
tarannaw ni na uk awh vaiteh apini na ka palei
hoeh nakunghai na yawng awh han. 18 Hottelah
na khang a eiteh, ka lawk bout na ngai awh
hoehpawiteh, namae yon dawk let sari totouh na
rek awh han rah. 19 Nangmae kdoupnae hah ka
khoe han, kalvan hah sum patetlah thoseh, talai
hah rahum patetlah thoseh, ka sak vaiteh,

20 Nangmanaw teh ayawmyin lah tha na patho

awh han. Na talai ni rawca tdcawt sak mahoeh.
Takha dawk e thingthainaw ni paw mahoeh.

21 Nangmouh ni ka lawk na ngai awh hoeh, Kai
na taran awh pawiteh, na yonnae patetlah let
sari touh e runae ka pha sak han.

22 Nangmouh koe sarang katha vaiteh, na
canaw a rakoung awh han, na saringnaw Kkei
awh vaiteh, tami hoe na youn awh han, na
lamthung hai kingdi han. 23 Hottelah, na khang a
nakunghai, na ka panuek awh hoeh lah, Kai bout
na taran awh pawiteh, 24 Kai ni hai na taran awh
vaiteh na yonnae kecu dawk let sari touh e runae
hoi na rektap awh han. 25 Ka lawkkam na tapoe
dawkvah lawkcengnae talai nangmouh lathueng
ka pha sak han. Nangmouh ni kho dawk na



BAWKNAE 26:26 Ixxviii BAWKNAE 26:35

kamkhueng awh navah, lacik ka pha sak vaiteh,
taran kut dawk na poe awh han.

26 Nangmae rawca hah ka takhoe toteh, napui
hra touh ni nangmae vaiyei hah takhuen buet
touh dawk a pdeng hnukkhu, hote vaiyei hah
a khing pouh teh nangmouh ni na boum awh
mahoeh. 27 Hathnukkhu haiyah, ka lawk na ngai
awh hoeh lah, Kai paroup na taran awh pawiteh,
28 Kai hai ka lungkhuek vaiteh, na taran awh han.
Na yon kecu dawk alet sari touh na rek awh han.
29 Nangmouh ni na canaw e a moi na ca awh han.
30 Na hmuen karasangnaw hah ka raphoe vaiteh,
kutsak cathutnaw hah koung ka rawp sak han.
Na ronaw hah hringnae ka tawn hoeh e kutsak
cathut van vah, ka tdkhawng vaiteh na panuet
awh han. 31 Nangmae khopuinaw ka raphoe
hoi hmuen kathoung ka raphoe vaiteh nangmae
hmuituinaw ka pahnuem mahoeh. 32 Na ram
pueng Kai ni ka raphoe e hah hote ram dawk
kaawm e na tarannaw ni a hmu navah, kdngairu
awh han.

33 Alouke miphunnaw koe na kampek sak awh
vaiteh, tahloi hoi na palei awh han. Na khopui a
rawk vaiteh na ram a kingdi han.

34 Hottelah, nangmanaw teh na tarannaw e
ram dawk na o awh vaiteh, na ram teh tami
kingdi lah onae tueng pueng dawk, na ram
kingdi vaiteh, Sabbath hninnaw dawk na nawm
awh han. 35 Nangmouh na o nateh, Sabbath

hninnaw dawkvah na ram teh kdhat mahoeh.
Tami kingdi lah onae tueng dawk na ram teh

kahat lah ao han.

36 Taran ram dawk kaawm rae nangmae
lungthin thung kaluenae ka pakhum vaiteh,
thinghna kdhuet pawlawk dawk na taki vaiteh,
taran kut dawk hoi na yawng e patetlah na
yawng awh han. Apinihai palei hoeh nakunghai
a rawp han. 37 Apinihai palei hoeh eiteh taran
kut dawk hoi ka yawng e patetlah buet touh
van buet touh a rawp awh han. Taran hmalah
kangdue thainae tawn mahoeh.

38 Na tarannaw e ram ni na payawp awh vaiteh
Jentelnaw koe na sung awh han. 39 Kacawirae
nangmouh ni taran ram dawk nangmae yon hoi
mintoenaw e yon hah na khang awh vaiteh,
mintoenaw hoi cungtalah na kahma awh han.

40 Hateiteh, ahnimouh ni kai koe a yon awh
teh, Kai na taran awh dawkvah, 4! Kai ni
ahnimanaw ka taran vaiteh, a tarannaw e ram
dawk ka thak han. Ma e yon, mintoenaw e yon
hah papho laihoi kdhet awh pawiteh, vuensom
ka a hoeh e amamae lungthin hah kdrahnoum
awh teh, amamae yon dawk reknae khang awh
pawiteh, 42 Kai ni Jakop, Isak, Abraham tinaw
hoi ka sak e lawkkam thoseh, hote ram thoseh
pahnim mahoeh. 43 Hote ram teh ahnimae kut
dawk hoi a hlout vaiteh, ahnimouh awm laipalah
kingdi lah ao navah, amae Sabbath hninnaw

dawk a nawm awh han. Ahnimouh ni ka
phunglam a panuet awh teh, banglahai noutna

hoeh lah a sak e yon kecu dawk reknae a khang
awh han.

44 Hottelah tarannaw dawk ao awh navah,
ahnimanaw ka raphoe vaiteh, ahnimouh hoi
lawkkam e raphoe totouh, ahnimanaw Kai ni

ka maithoe mahoeh. Ka pahnawt mahoeh. Kai

teh ahnimae BAWIPA Cathut doeh. 45 Kai teh
ahnimae Cathut lah ka o nahanelah Jentelnaw

hmalah Izip ram hoi ka tdcokhai e ahnimae
mintoenaw hoi ka sak e lawkkam hah, ahn-
imouh hanlah ka pahnim mahoeh. Kai teh
BAWIPA doeh telah a ti. 46 Hote phunglawk

hoi kdlawknaw hah Sinai mon dawk BAWIPA ni
Isarelnaw hanlah Mosi koe a poe e doeh.

27

Lawkkam e phung

1 Cathut ni Mosi koe, nang ni Isarelnaw koe
patuen na dei pouh hane teh, 2 Tami ni lawkkam
e patetlah BAWIPA koe poe pawiteh, ka poe hane
kawi naw, nang ni aphu tadtueng tangcoung e
patetlah Cathut e hno lah ao han. 3 Nang ni
bangtelamaw aphu na tdtueng han tetpawiteh,
tongpa a kum 20 hoi 60 totouh e teh ngun tangka
50 touh lah aphu na tdtueng han. 4 Napui teh
ngun tangka 30 touh lah aphu na tatueng han.
5 Kum panga koehoi kum 20 totouh e tongpa teh
ngun tangka 20, napui teh ngun tangka phek hra
touh lah aphu na tdtueng han. 6 Kum panga
a rahim e tongpa teh ngun tangka phek panga,
napui teh phek thum touh lah aphu na tatueng
han. 7 Kumrui taruk lathueng e tongpa teh ngun
tangka hlaipanga, napui teh phek hra touh lah
aphu na tatueng han. 8 Nang ni aphu na tatueng
e patetlah poe thai hoehpawiteh, vaihma koe a
cei vaiteh, vaihma ni lawkkam ka sak e tami ni
a poe thai e patetlah aphu a tatueng pouh awh
han.

9 Tami ni Cathut koe saring poe pawiteh, a poe
e pueng teh a thoung han. 10 Kahawi thoseh,
kahawihoehe thoseh, buet touh hoi buet touh
na thung awh mahoeh. Thung han na ngai
awh pawiteh, kahni touh hoi roi a thoung han.
11 Cathut koe poe kawi hoeh e kathounghoehe
saring lah awm pawiteh vaihma koe patue
vaiteh, 12 Ahawi hoi hawihoeh e patetlah vaihma
ni aphu a tdtueng han. Vaihma ni a tdtueng
e patetlah aphu teh ao han. 13 Kapoekung ni
ratang hanelah ngai pawiteh, saring phu hoi
pung panga touh dawk pung touh bout a poe
sin han. 14 Tami ni BAWIPA hanlah a im poe
pawiteh, im ahawi hoi hawihoeh e vaihma ni
a khet vaiteh aphu a tatueng han. Vaihma ni
aphu a tatueng e patetlah aphu teh ao han. 15Im
kapoekung ni bout ratang hanlah ngai pawiteh,
im phu hoi pung panga touh dawk pung touh
bout a poe sin han.

16 Tami ni a lawhmuen hah BAWIPA hanlah
poe pawiteh, Cati patue e patetlah aphu teh a
tdtueng han. Cati hmuen touh patue e law
hah ngun tangka 50 touh lah aphu tatueng
han. 17 Jubili kum kamtawng nah a law hah
poe pawiteh aphu teh a tatueng yit touh a poe
han. 18 Jubili kum abaw hnukkhu law hah poe
pawiteh, hmalae Jubili kum totouh e a ngai rae
kumnaw hah vaihma ni a parei vaiteh, a tatueng
e law phu teh a payoun pouh han. 19 Law
kapoekung ni bout ratang hanlah ngai pawiteh,
a law phu hoi pung panga pung touh bout a poe
sin han. 20 Ratang thai hoeh lah alouke tami
koe yawt pawiteh, bout ratang han lawi naseh.

21 Jubili kum akuep toteh, hote law teh BAWIPA
e lah ao vaiteh vaihmanaw ni a pang han.

22 Tami ni a ran e law hah BAWIPA hanlah poe
pawiteh, 23 Jubili kum totouh hane aphu tatueng
e hah vaihma ni a kum a parei vaiteh, aphu a
tatueng e patetlah hote tami ni hote hnin dawk
a poe han. Hote teh BAWIPA e doeh. 24 Jubili
kum a pha toteh, hote law hah ahmaloe ka tawn
ni teh kayawtkung koe bout a poe han. 25 Aphu
tdtueng e pueng dawk ngun tangka lahoi na
tatueng han. Ngun tangka phek touh e teh gerah

20 touh hoi a kdvan. 26 BAWIPA e lah kaawm
e saring camin pueng teh, apinihai ama hanlah

lat mahoeh. Bangkongtetpawiteh, camin teh
BAWIPA e doeh. Maito, tu hoi hmaecanaw teh
BAWIPA e lah doeh ao. 27 Kathounghoehe saring
lah awm pawiteh, aphu tatueng e patetlah a
ratang vaiteh pung panga touh dawk pung touh
bout a poe sin han. Ratang ngai hoehpawiteh,
aphu tatueng e patetlah a yo han.

28 Hateiteh, tami thoseh, saring thoseh, mae
law thoseh, Cathut koe thoebo laihoi poe e pueng
teh, apinihai bout ratang bout yawt nahanh lawi
naseh. Thoebo laihoi poe e pueng teh Cathut
hanlah kathoungpounge lah ao.

29 Tami patenghai thoebo laihoi na poe paw-
iteh, bout na ratang mahoeh, na thei han.
30 Cakang thoseh, apawhik thoseh, talai dawk hoi
ka tdcawt e apawhik pueng hra touh dawk buet

touh e teh BAWIPA e hno doeh. BAWIPA hanelah
kathounge lah ao. 31 Hra touh dawk buet touh e

hah ratang hanelah na ngai pawiteh, Aphu hoi
pung panga touh dawk pung touh bout na poe

sin han. 32 Maito thoseh, tu hoi hmae thoseh,
sonron rahim vah kden e ahranae pueng teh
BAWIPA hanelah kathounge lah ao han. 33 Ahawi

hoi hawihoeh e na khen awh mahoeh. Buet touh
hoi buet touh na thung awh mahoeh. Thung han

na ngai awh pawiteh, kahni touh hoi rei a thoung
han. Bout na ratang mahoeh telah na dei pouh

han.
34 Hete kdpoelawknaw teh Cathut ni Sinai mon

dawk Isarelnaw hanlah Mosi koe ka a poe e naw
doeh.

